
C O N G R E G A T I O GENERALIS X X V I I I 

27 novembris 1962 

Exc.mus P. D. P E R I C L E S F E L I C I , arch. tit. Samosatensis, secretarius 
generalis S. Concilii: 

Exeant omnes! [Intervallum]. 
Praeest huic congregationi generali em.mus ac rev.mus D. card. Achil­

les Liénart, ep. Insulensis. 
Audiant omnes! Cum plures episcopi postulaverint a Sanctissimo 

Domino ut, ob rationes praesertim pastorales, secunda periodus Conci­
lii inciperet non mense maio sed mense septembri, Sanctissimus Domi-
nus, in audientia concessa em.mo ac rev.mo D. cardinali a publicis Eccle­
siae negotiis die 26 huius mensis, dignatus est accipere hanc postula-
tionem et statuere ut secunda periodus Concilii initium haberet in festo 
Nativitatis Beatae Mariae Virginis, nempe die Dominica 8 septembris 
anni proximi. [Plausus~\. 

In hac congregatione generali, suffragatio net de propositione quae 
iam heri distributa est Patribus, et respicit constitutionem de instru­
mentis communicationis socialis. Propositio per modum unius suffra-
gationis subicitur et suffragatio fit per placet et non placet. Distribuen-
tur igitur mox schedae suffragationis et ante horam decimam cum dimi-
dio schedae auferentur, ut computatio fiat. 

Lego propositionem, quae ceterum iam distributa est typis impressa: 
« A d schema constitutionis de instrumentis communicationis so­

cialis apte expediendum, proponuntur suffragationi Patrum Conciliarium 
quae sequuntur: Schema quoad substantiam placet. Et quidem máxime 
convenit, ut Ecclesia in magisterio conciliari de re tanti momenti pasto­
ralis expresse pertractet. 

Perpensis observationibus a Patribus Conciliaribus factis, extrahan-
tur e schemate essentialia principia doctrinalia necnon generaliora linea-
menta pastoralia per competentem commissionem conciliarem eo fine, 
ut — servata rei integritate — in breviorem formam redigantur et suo 
tempore suffragio Patrum subiiciantur. 

Cetera vero, quae potius ad praxim et exsecutionem pertinent, de 
expresso mandato Concilii, in forma instructionis pastoralis edantur, cu­
ra Officii de quo in n. 57 schematis, adiuvantibus ex varus nationibus 
rei peritis ». 

Nunc lego nomina eorum qui loqui postulaverunt in hac congrega-
tione generali de decreto de Ecclesiae unitate. Discussio circa hoc sche­
ma fit coniunctim de principiis generalibus et de singulis partibus: 
em.mus D. Iacobus card. De Barros Cámara, arch. Fluminis Ianuarii in 
Brasilia; beat.mus D. Maximus I V Saigh, patr. Antiochiae et totius 
Orientis; exc.mi DD. Primus Principi, arch. tit. Tyanensis in Italia; 
Antonius Pawlowski, ep. Vladislaviensis in Polonia; Philippus Nabaa, 
arch. Melchitarum Berytensis in Libano; Ioseph Parecattil, arch. Erna-
kulamensis in India; Andreas Sapelak, ep. tit. visitator Ucrainorum in 
Argentina; Ambrosius Senyshyn, arch. Philadelphiensis Ucrainorum in 
Statibus Foederatis Americae Septemtrionalis; Antonius Vuccino, arch, 
tit. Aprensis in Gallia; Dorotheus Fernández, ep. coad. Pacensis in 
Hispania; Neophytus Edelby, arch. tit. Edessenus Melchitarum; Elias 
Zoghby, vie. patriarchalis pro Aegypto Melchitarum; Sergius Méndez, 
ep. Cuernavacensis in Mexico; Felix Romero, ep. Giennensis in Hispa­
nia; Athanasius Hage, sup. gen. Ordinis Basiliani S. Ioannis; Ioseph 
Tawil, arch. vie. patriarchalis Melchitarum pro Damasco; Ioannes Ve-
lasco, ep. Sciiamensis in Sinis; Marcellinus Olaechea, arch. Valentinus 
in Hispania; Michael Darmancier, vie. ap. Insularum Vallis in Nova Ca­
ledonia; Dominicus Hoang-van-Doan, ep. Saccaeotenus in Vietnam; 
Christophorus Butler, sup. gen. Congregationis Anglicae O.S.B. ; Regi-
naldus Addazi, arch. Tranensis in Italia; Ioseph Kostner, ep. Gurcensis 
in Austria; Alfredus Ancel, ep. aux. Lugdunensis in Gallia; Vincentius 
Tarancón, ep. Celsonensis in Hispania; Emmanuel Trindade, arch. Ebo-
rensis in Lusitania; Abilius del Campo, ep. Calaguritanus in Hispania; 
Abilius Vaz das Neves, ep. Brigántiensis in Lusitania; Hyacinthus Ar-
gaya, ep. Mindonensis in Hispania; Ioseph Pont, ep. Segobricensis in 
Hispania; Vincentius Brizgys, ep. coad. Kaunensis in Lithuania. 

Commissio conciliaris pro Ecclesiis Orientalibus rogavit ut haec de­
clarado legeretur; quod fit cum permissione em.mi praesidis. Declaratio 
ita sonat, audiant omnes, quaeso: 

« Ad praecavendas obiectiones quae ad textum hunc non faciunt, 
ne locus fiat confusioni et ne tempus inutiliter teratur, haec tria adno-
tanda sunt: 

1. Bene quidem titulus ut omnes unum sint mutari posset, ut ap-
pareat clare documentum unice ad Orientales referri et non ad alios chri-
stianos non catholicos. 

2. Ea quae ex dogmate in prima parte proferuntur de Ecclesia, non 
exhibentur directe ad affirmandam seu demonstrandam eiusdem consti­
tutionem; sed semper ad finem illustrandi reales conditiones quae ortae 

sunt ex orientalium christianorum separatione. Ob hanc rationem doc­
trina praemittitur quae fundamentum praebeat mediis in secunda sche­
matis parte propositis. Ideo nullum praeiudicium ponitur iis argumen-
tis quae in constitutione de Ecclesia disceptabuntur. 

3. Decretum dirigitur directe ad omnes filios Ecclesiae catholicae 
ut media apta in decreto expósita adhibeant ad fovendam et assequen-
dam unionem cum fratribus separatis orientalibus ». Dixi. 

Praeses: Continua tur disceptatio schematis de Ecclesiae unitate. 

1 

E M . M U S P. D. IACOBUS CARD . D E BARROS CÁMARA 
Archiepiscopus S. Sebastiani Fluminis ]anuarii 

Venerabiles Patres, 

Mihi placet adhaerere omnibus, quae heri dicta sunt ab em.mis car-
dinalibus de hoc schemate de Ecclesiae unitate. Insuper haec notanda 
sunt, meo humili iudicio: 

1. Bene tenendum est fundamentum dogmaticum, ne ducamur falso 
irenismo, ut in n. 22 , pag. 2 5 8 , bene advertunt rev.mi Patres qui sche­
ma confecerunt, quod laudandum est. Reditus fratrum separatorum vel 
dissidentium fiet aut obiectiva et serena expositione doctrinae catholicae 
aut nullatenus. Qui sinceri sunt, sincero modo tractari cupiunt et malunt. 

2. Quoad media psychologica forsitan hoc meminisse iuvabit. Vi-
deant dissidentes quomodo apud catholicos vera unió et caritas existit, 
etiam si diversi diversas opiniones retineant, ubi legitima datur libertas. 

3 . Ne obliviscamur sensibilitatem Orientalium. Quando a Sancta 
Sede Apostólica vel ab uno episcopo aliquid boni in favorem alicuius ritus 
orientalis fit, hoc magnum solamen ubique terrarum portat ubi Orien­
tales degunt. Sed, e contra, si aliqua auctoritas ecclesiastica tantum vi­
detur non bene comprehendere mentem eorum, quanto molestantur! 
Et rumor célere currit. En ratio cur Orientales, etiam dissidentes, sanc-
tissimum Papam nostrum Ioannem X X I I I peramanter habent. 

4 . Igitur bonum esset, in Litania Omnium Sanctorum, ubi dicitur 
« ut omnes errantes ad unitatem Ecclesiae revocare digneris », haec 
pars separari ab alia: « et infideles universos ad Evangelii lumen perdu-
cere digneris ». Ratio est: quia non sunt infideles. Nec ut infideles ha-
beri volunt, nec ut mahometani, ut saepe accidit.1 

5 . In Brasilia, et forte aliis in regionibus, magna pars dissidentium 
omnino ignorant differentias inter ipsos et catholicos, praesertim apud 2 



616 ACTA CONC. VATICANI II - PERIODUS I 

catholicos orientales, excepto in magnis civitatibus ubi habent suos sa­
cerdotes. Laborant bona fide; si educan tur in collegiis religiosorum vel 
sororum, ad sacram Synaxim accedunt, associationibus piis catholicis 
nomen dant, etiam paroecialibus, matrimonium ineunt in Ecclesia ca­
tholica. 

6. Ideo quando aliquis ex dissidentibus vult ad Ecclesiam catholi­
cam rediré, supposita recta et3 sincera intentione, melius est minuere 
exigentias canónicas in illo casu et non ut haereticum dissidentem trac-
tare, ut bene adnotatur sub n. 49 , pag. 2 6 6 . Dixi. 

In textu scripto tradito: 1 deest. 2 deest. 3 deest. 

Praeses: Loquatur beat.mus D . Maximus IV Saigh, patr. Antio-
chiae, et accedat ad microphonium exc.mus D . Hakim, qui versionem 
orationis beat.mi patriarchae in linguam latinam nobis tradet. 

2 

B E A T . M U S P. D . MAXIMUS IV S A I G H 

Patriarcha Antiochenus Melchitarum 

Venerables Fréres, 

Ce schema de Ecclesiae unitate qui concerne directement l'Orthodo-
xie oriéntale nous concerne accessoirement nous-mémes. 

Pour rester dans les limites du temps concede á chacun, je me con-
tenterai de faire des remarques genérales en laissant á mes fréres, les 
prélats grecs-melchites le soin de faire des critiques plus détaillées. 

Ce schema, sous reserve d'une refonte radicale pour certains para-
graphes de la premiere partie et d'amendement pour les autres, pour-
rait constituer une base pour une discussion valable. 

Premiere remarque. Elle concerne l'esprit de la redaction, surtout 
depuis les nn. 5 á 12. Les vérités théologiques certaines sont souvent 
présentées d'une maniere telle qu'elles ne peuvent qu'indisposer ceux 
qui ne sont pas de notre communion. Le ton bienveillant á partir du 
par. 12 ne change rien á la mauvaise impression occasionnée. En effet, 
son contraste avec les affirmations péremptoires et exclusives sur l'auto-
rité romaine, abstraction faite des faits douloureux du passé, laisse une 
impression de quelques désagréables partialités dans le partage des res-
ponsabilités historiques. 

I l ne faut pas oublier en effet que l'on s'adresse ici á l'Eglise orien-

tale, Eglise pleinement apostolique dans ses elements constitutifs, et 
nettement distincte de la latinité. C'est une Eglise premiére-née du Christ 
et des Apotres. Son développement et son organisation historiques sont 
l'exclusive ceuvre des Peres, de nos Peres grecs et orientaux. Elle doit 
ce qu'elle est au College des Apotres, toujours vivant dans l'épiscopat 
en collégialité, avec Pierre en son centre, avec ses responsabilités et ses 
droits distinctifs. 

Cette Eglise ne doit historiquement au Siége Romain ni son origine, 
ni ses rites, ni son organisation, ni rien de ce qui la fait concrétement. 
En bref, nul ne Pa engendrée dans la foi hors les Apotres; personne, hor-
mis les Peres, ne Pa constituée dans tout son patrimoine de priére, d'or-
ganisation et d'activité. Peut-on dire que les Saints Basile, Grégoire, 
Cyrille, Chrysostome et autres sont des catholiques de second rang, 
parce que non romains en tout ce qu'ils ont recu et tout ce qu'ils ont 
legué? 

Si Pon veut done parler efficacement á POrient Orthodoxe, il faut 
parler d'abord de la doctrine catholique concernant la collégialité du 
Pastorat de l'Eglise, collégialité du Pastor at de l'Eglise.1 Puis on lui par­
lera de la Papauté, qui apparaítra alors comme la base céntrale de cette 
collégialité. Ce point est absolument capital. II serait mortel de Poublier. 

Deuxiéme remarque. Le défaut de collaboration entre les commis­
sions préparatoires au Concile nous a valu trois schémas distinets pour 
la méme matiére: le schema dont nous parlons, preparé par la commis­
sion des Eglises orientales; le schema de Oecumenismo, preparé par le 
secretariat de Punion des chrétiens; et un chapitre du méme titre de 
Oecumenismo, preparé par la commission théologique. 

Un proverbe árabe dit: « Quand beaucoup de mains se mélent pour 
faire la cuisine, les mets se brülent ». Sans doute, ees trois textes tou-
chent parfois des aspects différents de la méme question, mais il est 
evident qu'ils traitent de la méme matiére. II convient done qu'un texte 
unique nous soit presenté, sous le titre: « De unione christianorum » 
ou de quelque autre, et qu'il soit elaboré par une sous-commission mixte 
composée des membres des trois organismes susdits. Ainsi la matiére 
gagnera en cohesion, et le Concile gagnera du temps. 

Troisiéme remarque. Le schema qui nous est propose aujourd'hui 
porte le titre general de Ecclesiae unitate. Mais en réalité, aprés quel-
ques considerations genérales, le texte ne parle en fait que des moyens 
de favoriser Punion avec nos fréres orthodoxes d'Orient. Sous cet angle, 
notre schema pourrait constituer un chapitre particulier du schema ge­
neral sur Voscuménisme que nous proposons de faire. Nous estimons en 
effet que dans ce schema unique sur Vcecuménisme, il faut faire une 

place spéciale á nos fréres orthodoxes d'Orient. En effet, si les principes 
généraux de l'cecuménisme sont identiques pour tous, les moyens pra­
tiques d'entamer le dialogue avec nos fréres orthodoxes ne peuvent pas 
étre les mémes que ceux pour nos fréres protestants. Avec nos fréres 
orthodoxes, nous sommes plus proches dans la foi: nous admettons les 
mémes modes de transmission de la divine revelation; nous avons, á 
la primauté pápale prés, les mémes organisations hiérarchiques, les mé­
mes sacrements, la méme liturgie et tant d'autres biens communs, á tel 
point que ce qui nous unit est infiniment plus grand et plus profond 
que ce qui nous separe. Quant á nos fréres protestants, nous devons 
chercher cette union sous d'autres perspectives. 

L'union des Eglises représente pour nous, venerables Fréres, un 
probléme grave et vital. Pour nous en particulier, Orientaux catholiques 
de rite byzantin, la scission des Eglises est une blessure toujours sai-
gnante que nous sentons au plus profond de notre ame. L'union des 
Eglises est notre plus grand souci, notre premiere occupation et le sou-
hait le plus ardent de notre cceur. C'est le but auquel nous tendons de 
toutes nos forces et dont nous souhaitons d'etre la victime rédemptrice 
jusqu'á ce qu'il se realise. Travailler pour l'union des Eglises, c'est 
pour ainsi dire notre raison d'etre et la mission fondamentale dont la 
Providence nous a charges, individuellement et collectivement. Les or­
thodoxes et nous, leurs fréres catholiques byzantins, nous ne constituons, 
en des peuples nationalement divers, qu'une seule famille en ses menta-
lités religieuses, en sa liturgie, en son histoire spirituelle et en beaucoup 
de ses reactions. Nous avons besoin de nous unir á eux autant qu'ils 
ont besoin de s'unir á nous. Le temps est venu ou tous les chrétiens 
doivent oublier les querelles du passé, dans lesquelles les intéréts hu-
mains ont eu souvent, de part et d'autre, un role plus determinant 
que les divergences dogmatiques. Le temps est venu de réaliser le désir 
du Christ: « Qu'ils soient tous un! ». Dixi. 

In textu scripto tradito: 1 deest. 

Exc.mus P. D. Georgius Hakim, ep. Ptolemaidensis, legit versionem 
latinam orationis beat.mi Maximi IV: 

Hoc schema de Ecclesiae unitate quod directe respicit Orthodoxiam 
Orientalem, nos quoque accessorie respicit. Ne términos temporis mihi con-
cessos ultra excedam, liceat mihi aliquas tantum animadversiones generales 
praebere. Alii confratres episcopi Graeco-Melchitae observationes indolis 
specificae de unoquoque argumento mox pandent. Schema quod nobis propo-

nitur retineri potest ut validum fundamentum disceptationis, ea tamen con-
ditione ut aliquae paragraphi introductionis funditus recognoscantur. Aliae 
autem paragraphi in minimis emenden tur. 

Prima animadversio respicit flatum, ut ita dicam, redactionis huius sche­
matis speciatim ex n. 5 ad n. 12. Ibi certissime veritates theologicae ita ex-
primuntur ut sine dubio male afEciant ánimos illorum qui nobiscum commu-
nionem non habent. Tonus fit quidem benevolentior inde a n. 12, sed malam 
impressionem initialem supprimere nequit. Huiusmodi enim benevolentia 
non parvam discrepantiam inducit cum illis quae praecedenter asserta sunt 
modo peremptorio et exclusivo circa auctoritatem Romani Pontificis, nulla 
ratione habita lugendorum eventuum temporis anteacti, ita ut in distribuendis 
historiéis responsabilitatibus auctores schematis aliqua iniusta partialitate la­
borare videantur. Nec immemores esse licet sermonem in hoc schemate dirigí 
ad Ecclesiam Orientalem, quae Ecclesia est plene apostólica in suis elementis 
constitutivis, et clare distincta a latinitate. Siquidem ilia est Ecclesia primo­
génita a Christo eiusdemque Sanctis Apostolis. Huius Ecclesiae evolutio 
atque organizatio sunt, historice loquendo, opus exclusivum Patrum nostro-
rum, nempe Patrum Graecorum et Orientalium. Huius Ecclesiae existentia 
atque elementa constitutiva deben tur Collegio Apostolorum, quod Colle­
gium semper adhuc vivit in episcopatu collegialiter sump to, cuius centrum 
est Petrus cum suis responsabilitatibus atque iuribus specificis. Huiusmodi 
Ecclesia Orientalis, historice loquendo, Sedi Romanae non debet nec origi-
nem suam, nec ritus suos, nec organizationem suam, nec ulla alia quae con­
crete earn constituunt. Aliis verbis, nemo praeterquam Patres earn genuit in 
fide eamque constituit in toto suo proprio patrimonio orationis, organizatio­
n s et activitatis. Num dici possit S. Basilium, vel Gregorium, vel Cyrillum, 
vel Chrysostomum aliosque esse catholicos secundi ordinis quia non sunt 
romani in illis quae receperunt et in illis quae tradiderunt? Si velimus 
igitur efficaciter loqui cum Oriente Orthodoxo, coram eo sermonem ante 
omnia faceré debemus de doctrina catholica collegialitatis omnium pastorum 
in Ecclesia. Postea loqui potest de primatu Romani Pontificis qui tunc appa-
rebit uti fundamentum et centrum huiusmodi collegialitatis. Haec observa­
do maximi est momenti eamque oblivisci moríale nocumentum afferl. 

Secunda animadversio: Defuit in hoc quoque schemate parando deside­
rata collaboratio inter commissiones praeparalorias noslri Concilii. Inde fac-
lum est quod nobis íradila suni de una eademque materia tria schemala. 
Primum, de quo agitur, paratum a commissione de Ecclesiis Orientalibus; 
secundum cui tiiulus de Oecumenismo paralum a secrelariaiu pro unione 
christianorum; íeriium esl capiiulum de Oecumenismo in schemate constitu-
íionis dogmaiicae de Ecclesia, paralum a commissione de doclrina fidei et 
morum. Axioma nostrum arabicum dicit: « quando plures manus in coquendis 
alimentis simul iniiciuntur, alimenta male versantur! ». Tria haec schemata 
respiciunt quidem aliquoties varios aspectus eiusdem quaestionis. Sed om­
nibus perspicuum est tria haec schemala de eadem materia tractare. Oportet 

igitur ut sub titulo de unione christianorum, vel alio huiusmodi, unus tan­
tum textus proponatur, qui sit elaboratus ab aliqua sub-commissione mixta 
cuius membra ex tribus praedictis organismis seligerentur. Hoc modo res 
melius tractabitur, et in Concilio minus temporis tereretur. 

Tertia animadversio: Schema quod nobis hodie proponitur titulum gene-
ralem prae se fert de Ecclesiae unitate. Sed rebus bene consideratis, in eo 
aliquae tantum inveniuntur considerationes generales post quas textus am­
plius non loquitur nisi de mediis ad fovendam unionem cum fratribus Ortho-
doxis Orientalibus. Sub hoc aspectu, schema nostrum constituere poterit 
capitulum peculiare in schemate generali de Oecumenismo quod faciendum 
proponimus. Meo enim humili sensu, in huiusmodi schemate generali et 
unico de oecumenismo, oportet ut sermo peculiariter fiat de fratribus Ortho-
doxis Orientalibus. Si enim principia generalia de oecumenismo valent pro 
omnibus, media tamen practica ad instaurandum dialogum cum fratribus 
Orthodoxis eadem esse nequeunt ac ilia quibus utimur cum fratribus Pro­
testantibus. Fratribus Orthodoxis proximiores nos sumus in fide. Eosdem ad-
mittimus ac illi modos transmissionis divinae revelationis. Nobis ac illis 
eaedem institutiones hierarchicae, excepto primatu Romani Pontificis, eadem 
sunt Sacramenta, eadem liturgia, eadem tot alia bona communia ita ut quae 
nos in unum congregant multo maiora atque profundiora sunt quam ilia quae 
nos ab invicem disiungunt. Cum fratribus autem Protestantibus unio nobis 
quaerenda est sub aliis, uti dicam, perspectivis. 

Venerabiles Fratres, unio omnium Ecclesiarum est pro nobis omnibus 
problema grave et vitale. Pro nobis autem in specie, nempe pro orientalibus 
catholicis ritus byzantini, scissio Ecclesiarum est vulnus semper adhuc san-
guinolans quo afficitur profundiori quo possit modo anima nostra. Unio om­
nium Ecclesiarum est maxima nostra sollicitudo, prima nostra occupatio, 
fervidum quoque nostrum desiderium. Est etiam ilia unio finis ad quern 
omnibus viribus contendimus, et cuius auspicamur nos esse victimam redemp-
tricem usque dum in rem deducatur. Operam enim navare pro unione Eccle­
siarum est aliquo modo ipsa ratio nostrae existentiae, necnon praecipua mis­
sio quam nobis Dominus concredidit sive individualiter sive collective. Nos 
catholici ritus byzantini et fratres nostri Orthodoxi, etsi in varias distinguimur 
nationes, unam tantum constituimus familiam in sua forma mentis religiosa, 
in sua liturgia, in sua spirituali historia et in maxima parte suarum reactio-
num. Illis nos uniri non minus premit quam illos uniri nobis. Tempus est 
ut omnes qui christiano gloriantur nomine postponant antiqua eorundem dis-
sidia in quibus evolvendis plus valuerunt utilitates humanae quam doctri­
nales discrepantiae. Tempus est ut ad rem tandem deducamus hoc ultimum 
desiderium Domini « ut omnes unum sint »! Dixi. 

3 

E X C . M U S P. D. PRIMUS PR INCIPI 
Archiepiscopus tit. Tyanensis 

Em.me Praeses, venerabiles Patres, dilecti Observatores, 

Quoad schema propositum de Ecclesiae unitate, duo dicenda propo-
nebam. At, quoad primum attinet — id est: argumenta quae continentur 
in hoc schemate fere omnia inveniuntur in schemate de constitutione 
dogmática de Ecclesia —, cum haec animadversio cadat per ea quae prae-
misit secretarius generalis ante nostram disceptationem, ergo transeo ad 
secundam animadversionem.1 

Hoc schema eadem vestigia premit infausti conaminis quod Sum­
mus Pontifex Leo X I I I , elapso saeculo, expertus est. In hoc decreto 
enim ex tredecim allegationibus quae in notis ponuntur (pagg. 267 et 
2 6 8 ) , undecim ex documentis Leonis X I I I depromptae sunt. 

Sane nemo est qui ignoret quomodo motio oecumenica, quam Sum­
mus Pontifex cum speciali secretariatu pro unione creaverat, infelicem 
exitum habuit. 

Quod praecipue factum est, proh dolor!, quamvis Summus Pontifex 
et Vladimirus Soloviev, philosophus mysticus e Russia, immature mor-
tuus initio huius saeculi, aliique unionistae continuo repetebant ilia quae 
leguntur in par. 47, 48 et 49 huius decreti. 

Dicebant enim: fratres separati « non ingenti discrimine seiungun-
tur »; si isti « bona fide extra Ecclesiam versantur, satis est ut formula 
quaedam simplex fidei professionis eis proponatur, qua potiores ac ne-
cessariae fidei veritates contineantur » etc. 

Paucis verbis, omnes dicebant Ecclesiam catholicam et orthodoxam 
eamdem fidem praedicare et putabant fratribus separatis sufficere ut 
retinerent fidem quae in libris liturgicis legitur, dummodo Romani Pon­
tificis primatum admitterent. 

Dum hac via ac ratione secuti multi putabant se ad portum desi-
deratae unionis pervenire, fratres separati obiiciebant dogma de Imma-
culata Conceptione Beatae Mariae Virginis et de infallibilitate Romani 
Pontificis, doctrinam de processione Spiritus Sancti, de epiclesi, de sorte 
animarum post mortem, etc., bene examinanda esse. 

Hac ratione ipsi Ecclesiam catholicam accusabant quasi curam non 
gereret de fidei puritate evangélica, sed tantum de primatu Romani Pon­
tificis, timentes ne primatu Romani Pontificis admisso, ipsi errores et 
innovationes catholicorum amplectere deberent. 

Venerabiles Fratres, ex historia lux. Caveamus ne iterum in errorem, 
elapso saeculo peractum, incidamus. 

Quare, practice, proponere audeo ut huius schematis discussio ad 
futurum tempus remittatur et cum schemate dogmático de Ecclesia trac-
tetur; tamen in mente retinendo ea quae sub n. 46 leguntur et quae 
valde placent, id est de instauranda Congregatione quadam virorum pe-
ritorum ex orientali et occidentali Ecclesia ad unionem utriusque Eccle­
siae fovendam. 

In textu scripto tradito: 1 Quoad schema propositum de Ecclesiae unitate 
haec duo dicenda puto: a) schematis huius argumenta omnia in schemate consti­
tutionis dogmaticae de Ecclesia iam distributo, et proxime tractando continentur; 
ergo tempus terimus. Schema enim constitutionis dogmaticae de Ecclesia legend 
apparet omnia quae in hoc decreto adsunt, clarius et diffusius ibidem invenid. 
Hoc potissimum valet de cap. XI quod inscribitur de oecumenismo (pagg. 80-90), 
ubi in octo paragraphis sermo fit de vinculis exsistentibus et de unitate a Christo 
intenta; de habitudine Ecclesiae catholicae ad christianos singulos separatos; de 
habitudine Ecclesiae catholicae ad communitates Christianas separatas; de motione 
oecumenica; de communione in sacris liturgicis et de cooperatione in genere inter 
catholicos et christianos separatos. Cur ergo bis in iisdem agere debemus? 

4 

E X C . M U S P. D. ANTONIUS P A W L O W S K I 

Episcopus Vladislaviensis 

Venerabiles Patres Conciliares, 

Pontifices Romani sat superque mentem suam patefecerunt de iis, 
quae ad restaurandam unitatem christianorum adhiberi debent. Praeci-
pua huius doctrinae capita decursu saeculorum constanter et cum fidu-
cia proposita, in schemate synthetice et systematice, congrue quidem, 
redacta sunt. 

De ritibus orientalibus plura bona dicuntur in schemate, de eorum 
praesertim dignitate, utilitate, pulchritudine et conserva tione. Recte quo­
que agnoscitur existere in ritu aliquid relativi, quod in mutationibus seu 
evolutione formae liturgicae manifestatur, originem sumenti sive ex 
interna ritus indole structuraque, sive ex quadam necessitate pastorali. 
Quae verbis schematis illustrantur, n. 25 , pag. 2 5 9 ; en verba schematis: 
« quapropter vera Christi Ecclesia, sicut magnopere studet ea custodire 
inviolata quae, utpote divina, immutabilia accepit, ita in usurpandis 

eorundem formis nonnunquam concedit novi aliquid vel indulget, in 
iis praesertim quae cum venerabili antiquitate conveniant ». 

Licebit igitur evolutionem rituum f o vere, sive quoad nova acquirenda 
sive quoad antiqua recuperanda, his tamen cautelis servandis, ne quid 
detrimenti ipsum opus oecumenicum, opus unitatis,1 capiat: 

1. ut res fiant maxima cum prudentia pastorali; 
2. ut motiva sint mere ecclesiastica, non autem nationalia vel 

politica; 
3 . ut accedat approbatio legitimae auctoritatis ecclesiasticae. 

Si autem ex hac evolutione quamdam differentiam a ritu communi-
tatis separatae exsurgere acciderit, hoc non undequaque malum aesti-
mandum est, cum poterit etiam praeseferre, saltern practice, aliquid boni, 
uti exempli gratia, maior firmitas in fideli communione cum Sede Apo­
stólica et Christi Vicario. 

Media quae ad fovendam unitatem suggerentur, principaliter de 
fratribus separatis orientalibus 2 valent, attamen, si excipiantur ea quae 
de mediis liturgicis proferuntur, non pauca alia, et praesertim media 
supernaturalia et psychologica, applicari possunt confessionibus dissi-
dentibus in occidente. 

In schemate n. 22 , pag. 2 5 8 , praecavet a falso irenismo ad mentem 
Litterarum Encyclicarum Humani Generis fel. rec. Papae Pii X I I : « Ca-
veant tamen theologi — en verba — , et qui unitati ecclesiasticae adla-
borant, ne falso irenismo quodam ducti, doctrinam catholicam ita con-
forment vel quodammodo accommodent doctrinis dissidentium, ut pu-
ritas doctrinae catholicae eiusque claritas detrimentum patiatur vel etiam 
sensus genuinus et certus obscuretur ». Postea autem bis, nempe n. 29 , 
pag. 2 6 0 , lin. 2 5 , et n. 30 , pag. 2 6 1 , lin. 5 , positive extollitur ireni-
smus « solo studio veritatis et caritatis ductus », quin limites clare 
designentur. At in re tam gravi hoc esset utilissimum, ne dicam ne­
cessarium. 

Praeterea animadvertere iuvat, quali irenismo sapiant ea quae di­
cuntur sub n. 49 , pag. 2 6 6 , ubi agitur de redeuntibus ad Ecclesiam, 
quibus ea nonnisi professio fidei « proponatur, qua potiores ac neces-
sariae fidei veritates, eae praesertim quae Ecclesiae unitatem respiciunt, 
contineantur ». Aliud enim est fidei formalis professio et aliud intima 
agnitio omnium veritatum, quae ab Ecclesia praedicantur et fideles obli-
gant. In formulis fidei plures quidem articuli singillatim recensentur, 
attamen omnia quae ad obiectum fidei catholicae pertinent, saltern im-
plicite et in confuso, ut ita dicam, agnosci debent ab Ecclesiae filiis. 
Haecce verba citata valerent potius de reditu totius cuiusdam commu-
nitatis separatae, quam de conversionibus individualibus. 

Tandem hoc etiam addere in materia de irenismo opportunum cen-
seo. Quandoque, et haud raro quidem, audent nonnulli auctores catholici, 
praesertim in re histórica, nimis inculpare Ecclesiam latinam de causis 
et origine divisionum inter christianos. Velint saltern eadem caritate 
irenica uti erga Matrem Ecclesiam, qua utuntur erga alias communitates 
Christianas, agendo scilicet cum obiectivitate et debito cum moderamine. 

Particularia omit tam et concludo.'1 

Ad conclusionem, laudare velim quod sub n. 16, pag. 256 , dicitur 
de Beatissima Virgine Maria, in qua tota spes reponenda est. Ipsa 
enim est « permagnum praesidium unitatis christianae, divinitus datum » 
atque unitatis christianae fautrix; ipsa tandem, pro cultu sibi a fratri­
bus dissidentibus Orientis exhibito, illos remunerabit sincero et effectivo 
desiderio, quo ad Ecclesiam veram, unam et apostolicam — ad Ecclesiam 
scilicet Romanam Catholicam 4 — viam invenient. Dixi. 

In textu scripto tradito: 1 deest. 2 dissidentibus Orientis. 3 Nunc 
duo quaedam particularis indolis: a) in n. 31, pag. 254, lin. 1, verba ex Evan­
gelio Io. 8, 7 omittenda esse censeo, quia non sunt ad rem; b) in n. autem 10, 
pag. 254, lin. 28, ubi verbum « fratres » bis repetitur, mallem dicere: « Haec 
sunt bona communia vi quorum fratres, etsi separati, remanent aliquatenus dome-
stici Dei ». Et hoc quidem propter rationem stylisticam et ad quandam benevolen-
tiam dissidentibus ostendendam. 4 deest. 

5 

E X C . M U S P. D. P H I L I P P U S NABAA 
Archiepiscopus Berytensis et Gibailensis Melchitarum 

Venerabiles Patres, Observatores carissimi, 

Schema decreti de Ecclesiae unitate: ut unum sint, in sua forma 
quae ad discussionem Patrum conciliarium praesentatur, mihi non nisi 
iuxta modum placet. Copiosam materiam enim amplectitur et multa dicit 
de unione sub respectu dogmático, litúrgico et pastorali. Sed non de 
omnibus argumentis feliciter dicit. Attamen facile amputari et emendari 
potest ac debet. Et cum de re maximi momenti agendum sit, immo de re 
principali ad quam totum Concilium Oecumenicum Vaticanum I I in-
directe tendit, et quam omnes christiani exspectant a Concilio, necesse 
est ut hoc decretum, quod votum Concilii de unione declarat, in effi-
caciore modo mundo christiano praesentetur. Ad hoc opus perficiendum 
videntur idoneae sequentes animadversiones generales. 

Prima animadversio: Iam facta est ab exc.mo secretario generali.1 

Verumtamen hoc decretum de unitate non loquitur de omnibus Eccle­
siis separatis, sed solummodo de unione Ecclesiae Orientalis Orthodoxae 
cum Ecclesia catholica. Et recte agit, quia Ecclesia Orientalis Orthodoxa 
multa habet communia cum Ecclesia catholica in professione fidei, in 
doctrina sacramentorum, in successione apostólica, et cetera. Ac proinde 
eius reditus ad sinum Ecclesiae catholicae requirit disquisitiones et con-
ditiones particulares et proprias. 

Secunda animadversio: Ad fovendam hanc unionem, schema propo-
nit media diversa et ea dividit in media superna tur alia, theologica, litúr­
gica, canónica seu disciplinaria, psychologica et practica. Et optime dis­
sent de omnibus, ita ut quae dicta sunt, haberi possint veluti prooe­
mium et firma positio ad instaurandam disceptationem inter Ecclesiam 
Catholicam et Orthodoxam. 

Verumtamen quando schema tractat de mediis practicis, citat aliqua 
media ordinaria et quidem bona, verbi gratia, motum oecumenicum, stu­
dia orientalia, diem pro Oriente, et cetera, sed silet de mediis efficacio-
ribus, id est, de mediis quae viam certiorem et aptiorem ad unionem 
ver am et perfectam parant. De his mediis fortioribus schema dicit tan­
tum, par. 38 : « Sancta haec oecumenica Synodus omnibus enixe com-
mendat ut media efficaciora adhibeant ut desiderium hoc exoptato coro-
netur fructu ». 

Liceat hic humili episcopo catholico orientali, qui fuit et remanet 
in continua relatione cum multis fratribus orthodoxis, liceat mihi quae­
dam explicatio sincera de methodo practica et efficaciore ad unionem 
christianam fovendam et instaurandam. Procul dubio, haec methodus 
fundari debet in veritate et caritate, seu potius et melius, in caritate ad 
veritatem. Etenim in via ad unionem, habentur gravissimae difficultates, 
et nonnisi caritas ostendet veritatem et cantabit victoriam unionis. 
In multis enim regionibus Orientis, unió immediata haberi nequit. Opor­
tet primum inclinare corda ad communionem et dare novum spiritum 
consuetudinibus nostris cum fratribus separatis, ita ut dilatentur, sicut 
hodie dicitur, spatia caritatis. 

In hac via aptiore, caritas multa suadet vel praecipit ad unionem, 
in vita sociali et religiosa. Exempla sint sequentia: collaborare cum aca-
tholicis, cum agitur de initianda opera communi beneficentiae, de di-
gnitate personae humanae defendenda, de iustitia promovenda, de ethica 
propugnanda. 

Alterum exemplum: festa communia et praesertim Nativitatem et 
Pascham in eadem die celebrare. Haec celebratio communis magnum est 
signum caritatis et unionis. Insuper nonnullae leges de communicatione 

40 

in divinis obstant unioni vel earn difficiliorem reddunt. Mea humili 
sententia, et remoto periculo perversionis, hae leges molliantur aut etiam 
tollantur. Et quod attinet ad matrimonia mixta, censeo quod abroganda 
est, in regionibus Orientalibus, forma matrimonii, sicuti erat ante novum 
codicem Orientalem. Etenim lex quae imponit formam catholicam ma-
trimoniis mixtis, sub poena nullitatis, est valde onerosa, moraliter im-
possibilis et unionem, vel spem unionis, impedit. 

Tertia animadversio: In schemate, sicuti in tota litteratura unioni-
stica, via unionis dicitur reditus fratrum separatorum ad domum ab 
ipsis derelictam. Sed, quidquid sit de hoc conceptu, in hoc reditu ad 
nos, oportet considerare statum animorum fratrum nostrorum, fragi-
litates humanas quae ad divisionem conduxerunt, et veritatem histori­
cam. Videtur opportunum, ad reconciliationem fovendam, plus quam 
antea, publice assumere partem culpabilitatis pro divisionibus, saeculis 
undécimo et décimo sexto et aliis exortis. Abusus enim in Ecclesia, 
illis temporibus, non quidem iustificationem, certo vero ansam dede-
runt orientalibus orthodoxis et pro testan tibus. Unde rebus fidei et mo-
rum exceptis, ipsi catholici habent obligationem redeundi ad fratres se­
paratos et alloquendi eos, cum sano iudicio et benevolo affectu. Cum 
hoc reditu catholico, multae difficultates superabuntur, fraterna reactio 
amplior et favorabilior ad unionem determinabitur, multa merita fra­
trum videbuntur et agnoscentur. 

Quarta animadversio et ultima: In schemate, par. 2 5 , 2 6 , 27 , in 
memoriam evocatur solemnis declaratio a Papa Paulo V prolata, et 
post eum a multis summis pontificibus repetita, de omnibus sacris riti­
bus et caeremoniis Orientalibus integre custodiendis. « Quapropter, ut 
ait Papa Paulus V, vera Christi Ecclesia, sicut magnopere studet ea cu-
stodire inviolata quae, utpote divina, immutabilia accepit, ita in usur-
pandis eorum formis nonnumquam concedit novi aliquid vel indulget, in 
iis praesertim quae cum venerabili antiquitate conveniant ». 

Et quod de ritibus dictum est, idem valet etiam de legitimis disci-
plinis, de iure et de privilegiis orientalium. « Quippe rei catholicae, ut 
declarat Papa Leo X I I I in suo Motu proprio Auspicia rerum, valde ni-
mirum interest earn omnino tolli ac dilui opinionem quae quosdam ex 
Orientalibus tenuit, perinde ac si de ipsorum iure, de privilegiis, de ri-
tuali consuetudine vellent Latini detractum quidquam et deminutum ». 

Hae authenticae declarationes pontificiae sunt solemnes et graves 
promissiones, et sicuti aliquod foedus Apostolicae Sedis Romanae cum 
Ecclesiis Apostolicis Orientalibus. . 

Applicandae sunt igitur hae promissiones apostolicae ad probatio-
nem certam exhibendam de veritate promissionis et foederis. Applican-

dae sunt ad veram unionem in dignitate fovendam. Applicandae sunt 
in actis concretis: in recognoscendis iuribus et privilegiis patriarcharum, 
in instauranda disciplina Ecclesiae Orientalis, in afflrmanda et roboranda 
vera potestate episcoporum et eorum synodorum. Applicandae sunt in 
hoc Concilio Oecumenico, ita ut omnes fratres separati, veritatem effec-
tivam videntes, in domum eorum redeant et in loco digniore sedeant, et 
ita omnes fratres christiani unum sint in una eademque Ecclesia Christi. 
Dixi. 

In textu scripto tradito: 1 Pars dogmática decreti, sicuti indicata et definita 
est a rev. Relatore schematis, tollenda est e decreto, et remittenda ad constitutio­
nem dogmaticam de Ecclesia, ubi habet relationem logicam et locum naturalem. 
Unde omnia quae dicta sunt, in prioribus paragraphis, de « Opere Redemptionis », 
de « Ecclesia terrestri et caelesti », de « Ecclesia hierarchica », de « unitate visi-
bili Ecclesiae sub Petro », de « unitate Ecclesiae indivisibilis », et omnia alia quae 
directe spectant dogma unitatis Ecclesiae, nonnisi summatim et per transennam 
tractanda sunt in hoc schemate. Et sic apparebit decretum Ut unum sint in sua vera 
et propria forma, i. e. ut solemnis declaratio Concilii Vaticani II de unione, et ut 
fundamentum solidum ad collaborationem generalem et fecundam pro illo magno 
et divino opere. 

6 

E X C . M U S P. D. I O S E P H P A R E C A T T I L 
Archiepiscopus Ernakulamensis 

Venerabiles Patres et Fratres carissimi, 

Schema de Ecclesiae unitate: ut omnes unum sint, in genere placet, 
tum quia ardens desiderium manifestatur viam aperiendi pro fratribus 
dissidentibus digne et facillime Ecclesiam ingrediendi, tum quia varia 
media suggeruntur pro illa reunione f o venda et efficienda. Velim tamen 
aliquas animadversiones faceré, praesertim ex aspectu pastorali. 

1. In documentis ecclesiasticis, v. g. in lure Canónico, et etiam in 
hoc schemate, inveniuntur expressiones quae sonant quod ritus orienta­
les vel Ecclesiae orientales sunt ornamenta Ecclesiae universalis et au-
gent pulchritudinem Corporis Christi, etc. Intelligo quid intenditur his 
verbis et video bonam intentionem et magnanimitatem quae his expres-
sionibus subsunt. Nihilominus non multum amo eas expressiones,1 quia 
ritus orientales non egent tali apologia pro existentia sua, cum ipsi 
sint directe vel indirecte ab Apostolis, et Apostoli a Christo... 2 Eccle­
siae et ritus orientales non sunt mere ornamenta vel ornatus Ecclesiae, 
sed sunt partes integrales Ecclesiae universalis, quod factum, ut mihi 

videtur, semper in clariori luce ponendum est; dico clarion luce quia 
hoc factum omnes admittunt.3 

2. Inter media proposita ad unionem promovendam sunt ea quae 
vocantur litúrgica (vide nn. 23 et 2 4 ) . Ad finem n. 24 , legimus: « Ma­
xima igitur religione praeprimis ipsi Orientales suos ritus litúrgicos ob-
servent in eisque cognitionem semper maiorem usumque semper perfec-
tiorem capiant, si ab iis ob temporum vel personarum adiuncta aliquo 
modo defecerint, ad avitas venerandasque memoria rediré gaudeant ». In 
ultima parte sententiae videtur esse error typographies: loco verbi 
« memoria » debet esse « memorias ». 

Ad rem quod attinet, habetur ibi duplex quaestio: una est de ne­
cessitate conservandi ritus litúrgicos actu in aliqua Ecclesia vigentes; 
alia est de necessitate redeundi ad observationes litúrgicas, quae olim in 
aliqua Ecclesia particulari vigebant et postea mutatae fuerunt vel eva-
nuerunt, ob temporum vel personarum adiuncta. In hac secunda quae-
stione, caute et maxima cum prudentia procedendum est, ut experientia 
patet* attendendo ante omnia ad aspectum pastoralem ita ut bono 
animarum semper consulatur. Mutatis adiunctis personarum, temporum 
et rerum, decursu annorum vel saeculorum, inquirendum erit utrum 
christifideles reverá gaudeant nunc rediré ad omnes caeremonias consue-
tudinesque antiquas, immo obsoletas, etiamsi eae sint de patrimonio 
sui ritus, v. g. ubi fideles consueti sunt recipere sacram Communionem 
genuflectentes, non erit facile ipsis persuadere ut earn recipiant stantes. 
Periculum potest esse per defectum et per excessum; virtus vero stat 
in medio. 

Quae cum ita sint, ut periculum excessus hac in re vitetur, velim ad-
dere hanc clausulam ad finem n. 2 4 : « In his omnibus rebus, pastores 
attends actualibus adiunctis, ante omnia bono animarum consulant ». 

3 . In nn. 38-52, varia proponuntur media practica apta ad faci-
liorem reddendam unionem fratrum dissidentium cum Ecclesia catholica. 

Propono etiam aliquod aliud medium necessarium et magni mo­
menti, perspectis praesertim conditionibus in India vigentibus. Multi 
christiani ritus orientalis, turn catholici turn acatholici, migrant a Ma­
labar, ubi nati sunt, ad alias partes praesertim ad magnas civitates In-
diae, civilis officii, commercii aliorumve negotiorum causa, et in illis 
locis acquirunt domicilium vel quasi domicilium. Ubi habetur sufficiens 
numerus christifidelium ritus orientalis, necesse est etiam ut habeantur 
ecclesiae et pastores ritus orientalis. Imprimis hoc requiritur ut fideles 
catholici possint in suo ritu sacris solemniis assistere et ritum proprium 
et traditiones suas históricas conservare, secundum litteras et spiritum 
instructionum Sanctae Sedis. Vide cañones primum et secundum Iuris 

Orientalis de Personis (Motu proprio Cleri sanctitati). In America et 
Europa, ubicumque habeatur sufficiens numerus fidelium alicuius ritus 
orientalis, habentur etiam ecclesiae et pastores illius ritus orientalis. Ut 
ianua Ecclesiae catholicae aliis christianis pateat, haec praxis commen-
danda est, immo tamquam norma generalis assumenda est. Fratres enim 
dissidentes rituum orientalium generatim nolunt ritum latinum amplecti, 
et malunt certe ad ritum orientalem adscribi. Carentia huiusmodi facili-
tatis esset obstaculum aliquod pro unione eorum cum Ecclesia. 

Praeterea notandum est quod Iacobitae, Marthomitae et alii fra­
tres separati ritus orientalis habent suos pastores et suas ecclesias etiam 
in varus locis Indiae 5 extra Malabar. Hoc privilegium denegari non debet 
catholicis, praesertim quia ad unionem fratrum dissidentium cum Eccle­
sia catholica fovendam hoc multum iuvabit, ut dictum est. 

4 . Ad finem « unionis » consequendum, in mea humili opinione, 
valde utile erit conferentias episcopales mixtas catholicorum simul et 
acatholicorum, in varus regionibus erigere. Si vero tales conferentias 
modo permanenti constituere opportunum non videatur, saltern aliquo-
ties, v. g. semel in anno coetus omnium episcoporum christianorum, in 
unaquaque regione convocentur. Ad hoc efficiendum, initium debet pro-
venire ex parte episcopatus catholici. 

Nos episcopi Status Keralae in India experientiam habuimus talium 
conventuum episcopalium. Quando luctam pro nostris scholis tempore 
gubernii communistici peregimus, nos omnes episcopi Keralae, inter 
quos enumerantur catholici, Iacobitae, Marthomitae, Anglicani, Church 
of South India et alii, communem conventum habuimus et commissio-
nem actionis episcopalem communem elegimus, cui concredita fuit fa­
cultas, omnium nomine, rem persequendi. Eventus ille maximum fruc-
tum produxit et optimum exemplum praebuit laicis omnium denomina-
tionum christianarum, qui unitis viribus et concorditer causam perse-
quentes, ad felicem exitum earn conduxerunt. 

Similes conferentiae episcopales mixtae bonum fructum producere 
possunt etiam in campo religionis, praesertim quoad unitatem Eccle­
siae, quam prae oculis habemus. Dixi. 

In textu scripto tradito: 1 imprimis. 2 Insuper. 3 deest. 4 deest. 
5 deest. 

7 

E X C . M U S P. D. ANDREAS SAPELAK 
Episcopus tit. Sebastopolitanus in Thracia 

Venerabiles Patres Conciliares, 

Schema decreti de Ecclesiae unitate nobis proponitur ut problema 
in se stans, praetermittendo ea quae in schemate constitutionis dogma-
ticae de Ecclesia, de oecumenismo loquitur. 

Et ex textu ac contextu schematis apparet, ut iam dictum est, quod 
de Ecclesiis orientalibus praesertim atque directe loquitur. Et ideo in 
hac disputatione est clare praecisandus terminus « fratres separati », 
quia haec distinctio est necessaria ad evitandam ambiguitatem. Distan-
tia enim in materia theologica, litúrgica, disciplinari inter fratres sepa-
ratos orientis ac occidentis tam magna est ut solum primi valde sunt 
proximi catholicis. 

Dum in hoc schemate de Ecclesiae unitate, principaliter de fratribus 
orientalibus loquitur, tamen non desunt numeri ubi etiam generatim 
de fratribus separatis est sermo, sicut in nn. 29 et sequentibus, cum 
de « mediis psychologicis » agitur; componere unum schema quod simul 
et adaequate respiceret fratres separates orientis atque occidentis impos­
sible mihi videtur.1 Ideo meo humili iudicio, schema decreti de unitate 
Ecclesiae necessario separatim orientem christianum respicere debet, 
sicut problema in se stans. Hoc tantum in ipso schemate his, vel simi-
libus, verbis addendum est: 

« Inter normas de Ecclesiae unitate nonnullae habentur quae tum ad 
fratres separatos orientis ac occidentis applicari possunt ac debent, licet 
ipsae directe et principaliter fratres orientales separatos spectare intelli-
gendae sint, sed spiritus unionisticus caritatis et fraternitatis omnes 
separatos fratres afficit ». 

2. Ut decretum de unitate Ecclesiae tamquam certa et secura basis 
ab hoc Sacrosancto Concilio instituatur, quae ulteriores gradus ad unio­
nem cum fratribus orientalibus dirigat, hoc praesertim témpora nostra 
exigunt. Et témpora iam matura videntur. 

Iam a pontificatu Leonis X I I I , felicis recordationis, seu ab Ency­
clica Orientalium dignitas usque hodierna témpora multa facta sunt 
quae unioni fratrum orientalium favent; sed nunc magis magisque in 
pontificatu Sanctissimi Domini nostri Papae Ioannis X X I I I , feliciter re-
gnantis, hi gradus brevi tempore mirandas proportiones obtinuerunt. 

Ipse enim Summus Pontifex viginti annos in Oriente, inter fratres 

separates elegit, et hoc providentialiter, ita ut nunc fratres orientales 
separati adspiciunt ad Suam augustam Personam tamquam ad Patrem 
communem ut properet témpora unionis. 

Benevolentia Summi Pontificis, feliciter regnantis, erga orientales 
habuit tamquam suum culmen cum ipse Pontifex habitu orientali so-
lemnem Missam Pontificalem in Ritu Byzantino graeca lingua celebra-
vit, eodemque ritu, rev.mum Acacium Coussa, carissimae memoriae, 
episcopum consecravit, qui paulo post cardinalis creates est. 

Meo humili iudicio, hoc schema de unitate Ecclesiae sicuti est, 
et necessitatibus hodiernis quoad unionem cum fratribus orthodoxis 
correspondet, et cogitationes, animum atque cor Summi Pontificis Ioan-
nis X X I I I ad orientem christianum quam proxime exprimit. Ideo sche­
ma sicuti est approbetur: non tamen de singulis loquor, sed de spiritu 
qui totum decretum animat. 

Forsitan ipse textus in nonnullis numeris possit videri prolixus; 
tamen notandum est quod ille textus fieri debet accessibilis duabus 
mentalitatibus: orientali nempe et occidentali; ideo mihi videtur nimis 
non insistendum esse quoad ipsas expressiones. 

3 . Etiamsi multa adsunt quae unionem cum fratribus orientalibus 
separatis specialiter nunc favent, non desunt tamen obstacula, de quibus 
clare loquitur in n. 13 huius schematis, in pag. 2 5 5 , lin. 23 et sequen-
tes... « Tot et tanta adhuc remanent obstacula unitati verae et firmae 
adversantia, ut de felici successu illis qui tot viribus in sedanda contro­
versia elaborant desperandum sit, nisi Dominum Iesum in Evangelio 
dicentem audiamus: « Apud homines hoc impossibile est; apud Deum 
autem omnia possibilia sunt... etc. ». Propter hoc ad Mariam Sanctissi-
mam fautricem unitatis christianae recurrendum est sicuti in schemate 
de beata Virgine suadetur, earn fautricem unitatis atque adiutricem chri­
stianorum recognoscendo; et in schemate de unione Ecclesiae, in n. 16: 
« Ipsa fiat felix et diuturnum unitatis christifidelium vinculum et co-
lumen... ». 

Ideo humiliter proponere audeo ut Beata Virgo Maria sub titulo 
« Adiutricis vel auxilii2 christianorum » tamquam patrocinium ac pa­
trona unionis christianorum ab hoc Sacrosancto Concilio solemniter pro-
clametur. 

Itemque S. Iosaphat, martyr unionis, patronus eiusdem unitatis 
proclametur. Sit ille praeclarum exemplar ac Patronus iis omnibus qui 
pro unitaté laborant, patiuntur, periclitan tur! Dixi. 

In textu scripto tradito: 1 est. 2 deest. 

8 

E X C . M U S P. D. AMBROSIUS SENYSHYN 

Archiepiscopus Philadelphiensis Ucrainorum 

Em.me Praeses ac venerabiles Patres Conciliares, 

Schema decreti de Ecclesiae unitate in genere placet. Quasdam tamen 
propositiones Patribus exponendas habeo. 

Prima propositio. Decretum hoc veniat, non uti in schemate propo­
sito post constitutionem de instrumentis communicationis, cum quibus 
nullam connexionem habet, sed ponatur tamquam corollarium consti­
tutionis de Ecclesia, quia reverá huius est lógica consequentia. 

Hoc modo eviten tur repetitiones positionum, quae de eodem argu­
mento agunt turn in constitutione de Ecclesia, turn in decreto de Eccle­
siae unitate. 

Itaque in hoc decreto eliminentur omnes numeri a primo usque ad 
octavum inclusive, qui de Ecclesiae constitutione, uti corpore Christi, 
de primatu, de hierarchia, etc. tractant, quae omnia ex professo in con­
stitutione de Ecclesia iterum tractantur. 

Econtra, eodem modo expungantur ex constitutione de Ecclesia ea 
quae de unione cum separatis agunt (totus n. 1 0 ) , quia de hoc argumento 
ex professo agit nostrum decretum de Ecclesiae unitate. 

Secunda mea propositio. In decreto de Ecclesiae unitate potior pars 
agit, et quidem laudabiliter, de mediis unitatis cum fratribus separatis, 
circa quae haec habeo animadvertenda. 

In schemate nihil habetur de communicatione in sacris specifice cum 
fratribus separatis, qui saepe offensi se sentiunt, dum eis eaedem normae 
rigidae communicationis in sacris applicantur ac protestantibus. Mea 
animadversio, venerabiles Patres, est circa sacramentologiam orthodo-
xorum, quae valde cliff ert ab ilia pro testan tium (hoc dico sine ulla of-
fensione). Ipsi enim habent veram hierarchiam, verum sacerdotium, ve-
ram Missam offerunt, agnoscunt et habent eadem, ac nos, septem sacra­
menta, ideoque aequare eos hac in re cum protestantibus, uti pluries 
fit, non opportunum esse videtur. 

Dum ergo hic media unionis consideramus, attentio nostra diriga-
tur oportet etiam ad hoc obstaculum nostrae ad eos appropinquationis, 
ne impedimenta imponamus, ubi lex divina hoc non requirit. Sed in 
schemate nostri decreti hac de re, ut dixi, ne verbum quidem. 

Verum quidem in schemate constitutionis de Ecclesia tractantur nor­
mae, de quibus supra, communicationis in sacris — hic tamen eas pecu-

liariter ad fratres Orthodoxos applicandas considerare opportunum esset 
sub aspectu unionistico... 1 Dixi. 

In textu scripto tradito: 1 Tertia propositio: Cum inter orthodoxos et pro­
testantes, uti indicavimus, magna intercedat differentia doctrinalis et sacramenta-
lis, ideoque puto, ad unionem cum eis instaurandam duo distincta Dicasteria eri-
genda esse seu occupari deberé, i. e. S. Congregationem pro Ecclesia Orientali, et 
secretariatum pro unione. 

9 
E X C . M U S P. D. ANTONIUS VUCCINO 

Archiepiscopus tit. Aprensis 

Venerabiles Fratres, 

Ante omnia mirationem movet lectoris, tituli optio: schema de-
creti de unitate Ecclesiae. Quaeritur igitur utrum unitas Ecclesiae mino­
ran habet valorem quam instrumenta communicationis socialis quae ho-
norantur titulo: schema constitutionis. 

Deinde, valde grati sumus his omnibus qui elucubrati sunt, circa 
unicum thema de Ecclesiae unitate, quasi tria schemata, quae oriuntur, 
ut iam dictum est, e duabus commissionibus: theologica scilicet et pro 
Ecclesia Orientali et secretariatu de unitate, cuius adventus quam má­
xime a Patribus desideratur. 

Quaeri potest unde tam sparsus et prolixus sermo circa unicum 
thema. Forsitan e defectu cooperationis supradictarum commissionum 
quae diversa schemata confecerunt. Nescio utrum iudicium meum teme-
ritatem redolet. Quaeritur iterum cur Patres conciliares tenentur pati 
et etiam expiare, salva reverentia, tam substantiales imperfectiones quas 
facile potuissent evitare, invicem cooperando, supra memoratae commis­
siones praeparatoriae. Procedamus igitur in pace et cum patientia ad 
audiendum iterum atque iterum tres series disceptationum super unicum 
thema. Ut quid perditio temporis tam pretiosi? Nam in hac sacra aula 
decern momenta valent quingenti horas. His dictis proponitur: 

1. Sub titulo de Ecclesiae unitate tria ponantur capita: a) Doctrina 
catholica de Ecclesiae unitate... 1 b) Doctrina Ecclesiae orthodoxae de 
Ecclesiae unitate... 2 c) Doctrina Ecclesiarum reformationis de Ecclesiae 
unitate... 3 

Adiungatur quartum caput sub titulo: De Oecumenismo, seu de 
conatu generali ad unionem inter omnes christianos obtinendam, sicut 
viget hodie apud omnes Ecclesias Christianas. 

Insuper in votis est ut novum efficiatur schema constitutionis de 
unitate Ecclesiae, cooperantibus commissione pro Ecclesia Orientali et 
secretariatu de unitate. Quod schema digne coronabitur si, meo saltern 
iudicio, ei adiungitur numerus sextus schematis constitutionis de Beata 
Virgine Maria sub titulo ibidem exhibito « Maria Sanctissima fautrix 
Ecclesiae unitatis ». 

2. Et nunc aliqua de prima parte tantum schematis decreti de Ec­
clesiae unitate quae habetur in nn. 1-11. 

Generalis animadversio: Tribus primis numeris exceptis, in omni­
bus aliis exponitur aspectus mere iuridicus, scilicet sicut hodie dicitur 
structura socialis, Ecclesiae. Enimvero, plus quam duodecim vicibus ser­
mo fit de auctoritate, de iurisdictione, de potestate iudiciaria, guberna­
tiva et repressiva Ecclesiae et Summi Pontificis, quae omnia necessaria 
quidem sunt, sed secundum voluntatem Christi unice ordinantur, sicut 
media ad finem, ad aedificationem Corporis eiusdem Christi. Unde non 
sine maxima animi anxietate, quaeritur quantum iuvat talis descriptio 
mere iuridica Ecclesiae Christi ad aperiendum et prosequendum dialo-
gum cum fratribus nostris orthodoxis et protestantibus. Parcite mihi, 
venerabiles Fratres, si audeo communicare vobis intimam meam convic-
tionem. Prima pars schematis decreti, de quo sermo nunc, non tantum 
non iuvat ad sustinendum et alendum dialogum oecumenicum, sed po­
tius impedimentum illi infert, proindeque omnino ilia pars schematis 
aliena est a sensu oecumenico. 

Post peractam plus quam triginta annorum conversationem meam 
cum dilectis fratribus orthodoxis in regionibus Peninsulae Balcanicae 
possum testifican, experientiae suffultus personali, quod Ecclesiae de­
scriptio, sicut ponitur in nostro schemate, non tantum non trahit ad se 
benevolentiam fratrum orthodoxorum sed e contrario repulsum eorum 
movet quasi instinctivum. Attendite mihi. Non loquor de doctrina mu-
tanda, sed de modo doctrinae proponendae fratribus nostris. Nam viget 
apud nos catholicos ritus latini et post-tridentinos, consuetudo quasi 
traditionalis insistendi, non sine strepitu verborum, super auctoritatem 
et potestatem Ecclesiae catholicae summi Rectoris. Si propositum te-
nemus unionem christianorum fovendam, caveamus more latino loqui, 
et Sanctum Evangelium consulemus, ubi genuina veritas elucet. 

Christus enim consuebat dicere de seipso: « Ego sum Pastor bo­
nus. Ego sum ostium ovium. E t alias oves habeo quae non sunt ex 
hoc ovili et illas oportet me adducere et vocem meam (vocem boni Pa-
storis) audient et fiet unum ovile et unus Pastor ». . . 4 Iamvero, boni pa-
storis officium constituitur principaliter ex diaconia, id est, ministerio 
pastorali, quod secundum ipsum Christum procedit ex corde pastoris, 

In textu scripto tradito: 1 praecisa et evangélica. 2 genuina et praecisa. 
3 obiectiva et praecisa. 4 (Io. 10, 9). 

Praeses: Nunc loquitur exc.mus secretarius generalis Concilii ad 
summam suffragationum publicandam. 

Secretarius generalis: Datur exitus suffragationis peractae: 

Praesentes votantes 2 1 6 0 
Dederunt votum placet 2 1 3 8 
Vota non placet 15 
Vota nulla 7 1 

Cum maioritas requisita esset 1437 votorum, propositio approba-
ta est. 

1 Horum septem suffragiorum duo erant placet iuxta modum. 

id est, ex amore illius erga gregem suum. Ipse etenim Christus interro-
gat Petrum: « Simon Ioannis amas me? » et post responsum affirmati-
vum Simonis dicit ei : « Pasee oves meas ». Sequamur igitur, venerabiles 
Fratres, Sanctum Evangelium et modo evangélico alloquamur fratribus 
nostris acatholicis. Primatus Petri eiusque successorum principaliter 
constituitur ex diaconia quam ipse Christus Corypheo Apostolorum com-
municavit, non ad dominationem exercendam, sed potius ad gregem 
Christi pascendum et serviendum, ad quam curam pastoralem ordinatur, 
sicut medium ad finem, ipsa potestas iurisdictionis. Ipsa vero diaconia 
ex corde boni Summi Pastoris procedendo, animam sui Vicarii, mediante 
communicatione Spiritus Sancti, invadit et aedificat. Denique caritas, 
quod est vinculum perfectionis, omnes et omnia in Ecclesia regit et ordi-
nat, non excepta potestate iurisdictionis, ad aedificationem Corporis Chri­
sti. Haec est genuina imago Summi Pastoris in Ecclesia quae dulciter 
allicit animas fratrum a nobis seiunctorum quas manu ductu Caritas 
ad unicum ovile feliciter conducit. Dixi. 

10 

E X C . M U S P. D. D O R O T H E U S FERNÁNDEZ Y FERNÁNDEZ 
Episcopus tit. Castabalensis, coad. c.i.s. Pacensis 

Em.mi Principes, venerabiles Patres, carissimi Observatores, 

1. Non possum non laudare in hoc schemate de unione Ecclesiae 
sincerum amorem et latitudinem cordis quern exhibet erga nostros fra­
tres Orientales. Quaedam tamen habeo contra ipsum. 

Non est necessarium iam loqui de ineptitudine tituli ad exprimendas 
res sub eo contentas. Credidi1 hic agendum esse de ilia universali unione 
saepe a Pontificibus expressa, ab omnibus christianis desiderata, ab om­
nibus piis catholicis indesinenter a Deo postulata, a feliciter regnante 
Pontífice Ioanne X X I I I in Encyclica Ad Petri Cathedram auspicata; sed 
oculis percurrendo quae in schemate continentur, inveni in eo tantum 
per trac tar i 2 de reditu fratrum Orientalium ad Ecclesiam Romanam.3 

2. Alia obiectio contra schema provenit ex non clara distinctione in 
ipso circa naturam huius doctrinae, in qua, ut mihi videtur, dogmática 
non-dogmaticis miscentur? Dum enim septem primi numeri colorem 
habent doctrinae dogmaticae, patet números sequentes talis esse naturae 
ut non possint hoc nomine donari. Certum est Concilium posse res doc­
trinales exponere quin definiré intendat, vel sua maxima auctoritate sa-
crare velit; sed optandum est ut in re doctrinali singula verba ponderen-
tur, ita ut nec plus nec minus dicant quam doctrinae dogmaticae con-
venit. 

Agi vero de re dogmática mihi suadent, praeter materiam subiectam, 
illae quae adhibentur formulae, quae hanc praesumptionem confirmant. 
In n. 7, lin. 23 , haec legimus: « Itaque... profitemur et declaramus unam 
tantum esse Ecclesiam... » etc. 

Concilio, ergo, proponerem ut hi saltern primi numeri non eadem 
serie, et, ut ita dicam, successione cum aliis, qui praxim potius respi-
ciunt, misceantur. Normae practicae ad unionem fovendam, quae hodie 
optimae videntur ad illum scopum obtinendum, augeri possunt, aut 
minui, aut immutari, sed non eodem quasi pondere firmentur ac princi­
pia fixa, quae fuerunt, sunt, et in aeternum manebunt. 

3 . Vellem praeterea a schemate abesse quosdam, meo iudicio, minus 
felices loquendi modos, qui, licet sint in ore omnium et periculo pro 
nobis careant, non recte veritatem significant. Tales essent illi, ubi est 
sermo de « aliis Ecclesiis », tamquam si praeter unam, nempe Ecclesiam 
quae super Petrum est fundata, aliae essent Ecclesiae, numero tantum 

diferentes, quae iure hoc nomine potirentur. Haec invenies in n. 7, 
lin. 29 , et in n. 9, sub lin. 7. Et forte etiam alibi. 

Omnes certe bene scimus non esse divisam Ecclesiam, ita ut plures 
habeantur Ecclesiae, sicut Christus non est divisus, sed sunt homines 
fratres nostri qui ab unica vera Ecclesia avulsi sunt, et in coetus alios 
abierunt, et quorum redi tum desideramus et postulamus, ut sit unum 
ovile et unus Pastor. 

Optime in hoc loco quadrant verba supra laudatae encyclicae Ad Pe­
tri Cathedram: « Unitas quam postulamus, ait Romanus Pontifex, non 
debet esse aliquid vacuum, incertum vel labile, sed solidum, stabile et 
securum; si enim aliis communitatibus christianis unitas deest, non abest 
ab Ecclesia catholica ». 

Haec est, praeterea, doctrina in hoc ipso decreto luculenter expó­
sita sub n. 7, lin. 24 , ubi legimus: « Profitemur et declaramus unam 
tantum esse Ecclesiam, etiam secundum eius conditionem terrestrem, et 
istam veram Ecclesiam earn esse... » etc. 

Verum est, ceteroquin, illos coetus religiosos gratia Christi irrigari, 
et eorum membra per sacramenta sanctificari, et per alias vias mysterio 
plenas, sed hoc non eis obvenit quia sunt tales coetus, sed quatenus ad 
veram Ecclesiam Christi aliquatenus pertinent. 

4 . Quoad media practica psychologica revocandi fratres ad pater-
nam domum magni facienda est humilis ex nostra parte confessio; sed 
laudabilis confessio, sicut exigit manifestationem propriarum culparum, 
ita etiam non delectatur sed potius abhorret ab exhibitione culparum 
alienarum. Nihil homines magis adversos reddit, et alios ab aliis aver-
tit, quam animus superbus illius cui semper praesto est ius, et ubique 
semper sese iustum praedicat, et supra alios sese extollit. 

Orandi sunt ideo qui huic apostolatui incumbent, ut etiam ignobilia, 
si aliquando fuerunt ex parte nostra commissa, dimisso et flebili animo 
exponant; si quaedam dolenda in decursu historiae ipsi inveniant, sin­
cere fateantur. Et certe invenient. 

Clare eluceat in nostro cum illis commercio, nomen « catholici », 
quod portamus, unquam fuisse titulum superbiae et contemptus, sed 
gratitudinis erga Deum et humilitatis: longe sit a nobis semper de Eccle­
sia catholica loqui tanquam de « nostra » Ecclesia, sed loquamur potius 
de Ecclesia Christi cui subdimur et in cuius oboedientiam gloriamur, 
quia ipse est fundamentum quod alius non potest poneré. 

Nec minus debet discerni a nostris conatibus unionis, species vi-
tandi scandalum divisionis inter christianos, vel dilatandi fines Eccle­
siae, quae expressio saporem habet temporalem; vel augendi fructus inde 

proveniendi, sed exhibeamus nosmetipsos unice zelatores gloriae Dei et 
amoris Christi quern etiam ipsi amant. Dixi. 

In textu scripto tradito: 1 Humili et sincero animo exponere liceat sensa, 
quae mihi legenti schematis titulum de unitate Ecclesiae, ante omnia in mentem 
venere. Primo intuitu cogitavi. 2 tractari. 3 Ecclesiae Romanae sinum. 
Ab aliis Patribus hie stantibus postulavi quomodo ipsi titulum intellexerint, et 
omnes uno ore professi sunt se etiam eodem modo illud intellexisse, unde in 
suspicionem veni ne forsan ipse titulus non adaequate exprimeret quae sub eo 
continentur, et num forte alio deberet substituí, qui rem contentam aptius expri­
meret. 4 Aliud dubium est circa naturam huius doctrinae, in qua dogmática 
non dogmaticis miscentur. 

11 
E X C . M U S P. D. N E O P H Y T U S E D E L B Y 
Archiepiscopus tit. Edessenus Melchitarum 

Venerabiles Patres, 

Loquor tantummodo de introductione generali et praesertim a par. 1 
ad par. II.1 Iamvero ut mentem meam magna cum simplicitate simul 
ac fraterna caritate patefaciam, fateri debeo quod si corpus schematis, 
paucis exceptis, multis2 laudibus generaliter extollendum sit, non ita 
dici potest de hac introductione doctrinali, quae, meo humili sensu,3 

est prorsus incompleta, immo saepe minus recta. 
1. Imprimis quidem (in par. 1 ad 5) praeponuntur textus selecti 

ex Sacra Scriptura de opere redemptionis, de Ecclesia terrestri et cae-
lesti, et de Ecclesia hierarchica. Quae omnia iam optime dicuntur, sed 
ad tractatum de Ecclesia in genere pertinent potius quam ad decretum 
aliquod specificum et practicum de mediis ad fovendam unionem. Cete-
roquin, textus allati non satis elucidantur ut ab illis aliqua deducantur 
principia ecclesiologica quae fundamentum praestent doctrinae catho­
licae de unitate christianorum. Sunt textus neutri.* 

2. E contra huiusmodi doctrina ecclesiologica de unitate 5 contineri 
videtur in subsequentibus par. 6-11, ubi agitur de unitate visibili Ec­
clesiae sub Petro, de unitate Ecclesiae indivisibili, de unitate in diver-
sitate, etc. Me dolet declarare has paragraphos, minime placeré atque 
funditus recognosci deberé, ita ut et spiritus quo animantur benevolen-
tior fiat, et conspectus eorum 6 historicus securior sit, et doctrina theolo­
gica ibi contenta profundior. De hisce autem tribus desideriis pauca 
animadvertere liceat. 

a) Imprimis,1 spiritus quo animatur haec pars nostri schematis 

longe distat8 a spiritu vere oecumenico, qui est spiritus veritatis in 
caritate et claritate? Textus schematis hinc inde non parva redolet 
animositate contra orientales — loquor tantummodo de introductio-
ne10 — quae non cohaeret cum corpore schematis. Ita v. gr. quando 
inutiliter atque iniuste omnes orientales non catholici indistinctim di­
cuntur « regimini temporali cuiusdam civilis gubernii » agnoscere « in-
debitum ius sese ingerendi in gubernium Ecclesiae ». Et alia exempla 
afferri possunt huiusmodi animositatis.11 

b) Perspectiva histórica huius partis non est recta et in aliqui­
bus iniusta. Sic v. gr. simplicistico quodam modo repraesentantur Ec­
clesiae Orientales quasi12 sic et simpliciter, malo animo, nulla in aliis 
responsabilitate, « se ab auctoritate Vicarii Christi subtraxerint » . . . 1 3 

Realitas histórica magis est complexa, et responsabilitates hinc inde fu­
sius distributae, sicut dixit ipse Summus Pontifex Ioannes XXIII.14 

Praeterea Ecclesia catholica repraesentatur quasi nunquam ab opere 
cessavit omnia semper, ubique et quotidie indesinenter faceré pro unio-
ne christianorum fovenda... 1 5 Hoc verum non esse omnes probe cogno-
scunt. Quia catholici, non minus ac acatholici, et acatholici non minus 
ac catholici16 saepe plura fecerunt contra bonum unionis et, simul ac 
acatholici, indigent misericordia Dei. Nos omnes christiani, catholici et 
acatholici, confiteri debemus de non parvis peccatis contra unionem. 

c) Doctrina tandem theologica quae exprimitur in hac parte 
schematis non est tam secura, nec profunda. Ibi levi animo agitantur 
quaestiones gravissimae, nec ulla solutio opportune offertur. 

Sic v. gr. in par. 6 fundatur unitas visibilis Ecclesiae unice super 
Primatum Romani Pontificis; nihil dicitur de unitate cum hierarchia sa­
cra, de collegialitate episcoporum eorumque collectiva atque universali 
responsabilitate. Denuo in par. 7, . . . I 7 unitas cum Ecclesia visibili non 
fundatur nisi in submissione fidelium auctoritati episcoporum et Romani 
Pontificis. Haec doctrina non est errónea, sed est vere incompleta. Uni­
tatis ligamina inter christifideles excedunt relationes auctoritativas inter 
superiores et subditos. 

In eadem par. 7, . . . 1 8 non agnoscitur christianis acatholicis character 
ecclesialis, dum — et veniam peto ab exc.mo episcopo qui locutus est 
ante me — dum 1 9 ipsi Romani Pontífices saepe saepius, saltern cento-
ties,20 ipsos orthodoxos 2 1 Ecclesias constituere sine ambiguitate procla-
maverunt. Non sunt unica et vera Ecclesia Christi, sed sunt Ecclesiae.22 

In par. 9, nihil dicitur de relatione aliorum christianorum ad Corpus 
Christi Mysticum. Dicuntur, sine ulla mitigatione, privari « multis me­
diis salutis », «praecipue institutionibus et directionibus Magisterii, 
sine quibus fides et mores christiani non perfecte praeservantur ». Immo 

videtur schema dubitare aliquantulum de eorumdem salute aeterna. Haec 
omnia evidenter sunt exaggerata et, quidquid sit, spiritui oecumenico 
parum cohaerentia. Nec cohaerent ceterum 2 3 cum modo loquendi ipsius 
schematis in aliis suis partibus. 

Concludo.24, Ex quo patet illam introductionem in prioribus 11 pa­
ragraphs contentam nec necessariam nec utilem nec bene redactam esse. 

Itaque humiliter propono ut schema nostrum incipiat tantummodo a 
par. 12, et constituat aliquod capitulum peculiare in schemate genera-
liori de Oecumenismo, quod parandum esset in collaboratione cum com­
missione doctrinali simul ac cum secretariatu pro unione christianorum. 
Dixi. 

In textu scripto tradito: 1 Schema quod nobis discutiendum proponitur sub 
título de Ecclesiae unitate, si generatim sumatur, indolem prae se fert practicam 
et pastoralem magis ac theoreticam. De mediis nempe agit quae aptiora videntur 
ad appropinquandos ad invicem christianorum ánimos et ad unionem fovendam 
cum christianis orientalibus a communione catholica separatis. Media autem huius­
modi varia a schemate distinguuntur: supernaturalia nempe, theologica, litúrgica, 
canónica seu disciplinaria, psychologica et practica. His autem mediis enumerandis 
atque fuse perlustrandis, schema praemittere censuit introductionem generalem 
indolis potius doctrinalis, de natura nempe unitatis ecclesiasticae. Quae introduc-
tio comprehendit undecim priores paragraphos, de quibus mihi aliquid dicendum 
necesse videtur. 2 deest. 3 deest. 4 deest. 5 deest. 6 deest. 
7 deest. 8aberrat. 9 deest. 1 0 deest. 1 1 deest. 1 2 adhuc 
repraesentatur historia schismatis quasi partes quaedam Ecclesiae, scil. Ecclesiae 
orientales. 1 3 (pag. 253, linn. 20-22). 1 4 deest. 1 5 (pag. 254, linn. 
32-35 et pag. 255, linn. 3-4). 1 6 deest. 1 7 linn. 13-14. 1 8 linn. 24-26. 
1 9 deest. 2 0 deest. 2 1 deest. 2 2 deest. 2 3 deest. 2 4 deest. 

12 

E X C . M U S P . D. ELIAS Z O G H B Y 
Archiepiscopus tit. Nubiensis, vie. pair. Melchitarum pro Aegypto 

Venerables Peres, 

J e parlerai de l'unité chrétienne au point de vue oriental et ortho-
doxe. 

Le probléme de l'unité chrétienne se pose différemment pour les 
orthodoxes et pour les protestants parce que leurs rapports avec l'Eglise 
latine sont essentiellement différents. Les Eglises protestantes se sont 
détachées de l'Eglise latine, leur mere, au sein de laquelle elles sont 
nées et dont elles faisaient une partie integrante. L'Eglise oriéntale, elle, 

si elle a toujours reconnu une primauté de l'Evéque de Rome, encore 
qu'imprécise, n'a jamais fait partie de l'Eglise latine. C'est une Eglise 
sceur de l'Eglise latine. Elle n'emane pas d elle; elle ne lui doit ni son 
existence, ni sa subsistance, ni son développement dogmatique et disci-
plinaire. 

L'Eglise oriéntale, et partant l'Eglise orthodoxe, est une Eglise 
source, historiquement, tout comme l'Eglise latine en Occident. Fondee 
par les Apotres et leurs disciples immédiats, elle est née sans le con-
cours d'aucune autre Eglise puisqu'elle est née avant les autres. Elle 
a elaboré sa discipline et sa liturgie sans le concours de l'Occident puis-
que sa discipline et ses liturgies sont nettement différentes de celles 
de l'Occident. 

Sa doctrine elle-méme, substantiellement identique á celle de l'Oc­
cident, est autrement assimilée et autrement vécue, temoins ces Peres 
de l'Eglise grecque dont les ouvrages figurent dans nos bibliothéques 
á cóté de ceux des Peres latins sans jamais se confondre avec eux. Deux 
génies, deux inspirations chrétiennes différentes, remontant toutes deux 
á la source vive du Christ, mais dont les eaux, passant par des terres 
de nature différente, á travers des civilisations et des génies sensiblement 
différents, possédent des propriétés différentes et souvent irreductibles. 

II importe de ne pas oublier cela pour ne pas réduire le fait de la 
separation á un simple coup de tete, selon l'expression de sa Beatitude 
Mon Patriarche Máximos IV , et pour mesurer les possibilités et les 
modalités d'une reunion. 

Pour illustrer ce que je viens de dire, il me suffira de montrer brié-
vement comment les mémes mystéres chrétiens et les mémes fétes sont 
envisages, compris et vécus différemment par l'Eglise latine, d'une part, 
et par l'Eglise orthodoxe et nous-mémes catholiques orientaux, d'autre 
part. 

Considérons par exemple le dogme de la tres sainte Trinité. Notre 
théologie oriéntale est demeurée fidéle á la doctrine des Peres élaborée 
au temps des Conciles premier de Nicée et premier de Constantinople 
au sujet de la circumincession des personnes divines, sans se laisser in-
fluencer par les theses occidentales de la théologie augustinienne qui 
se sont propagées en Occident au moyen age et qui sont encore en vi-
gueur dans l'Eglise latine. 

De méme l'Orient tient toujours á la doctrine des Conciles christo-
logiques et dea Peres contemporains de ces Conciles au sujet de l'Incar-
nation du Verbe concue surtout comme une divinisation de la nature 
humaine par le Christ, ce qui ressort á peine de la doctrine de la satis­
faction vicariale en vigueur dans l'Eglise latine. 

.11 

Ces manieres différentes de comprendre et d'assimiler les mémes 
dogmes ont eu leur influence sur notre liturgie et nos fétes, qui sont 
celles des orthodoxes. La féte de la nativité du Christ comme la fete 
de l'Epiphanie célébrent en Orient cette divinisation de la nature hu-
maine. II n'en est pas de méme dans l'Eglise latine. Je mentionne éga-
lement en passant la féte de l'Annonciation qui, chez nous comme dans 
l'orthodoxie, commémore l'événement le plus solennel de l'histoire, celui 
de PIncarnation du Verbe de Dieu dans le sein de la Vierge, tandis que 
cette méme féte, dans l'Eglise latine, célebre plutót les gloires de la 
Vierge choisie par Dieu pour étre la Mere de son Fils. 

Vous voyez done, venerables Peres, par ces exemples cites au hasard, 
qu'il y a en chrétienté depuis les origines deux courants principaux qui 
canalisent les richesses de la redemption dans deux directions paralléles 
qui peuvent se completer, s'enrichir réciproquement sans se confondre. 
Tant que l'Orient est Orient et tant que l'Occident est Occident, il y 
aura toujours, comme il y a toujours eu, deux Eglises qui, Dieu aidant, 
peuvent s'unir mais jamais fusionner, qui peuvent coexister dans l'unité 
mais jamais dans l'uniformité. Chacune des deux Eglises gardera néces-
sairement son caractére propre, sa physionomie, sa personnalité. Notre-
Seigneur a dit aux siens: « Soyez un comme mon Pére et moi nous som-
mes un »; or, unis dans la méme nature, le Pére, le Fils et le Saint-Esprit 
gardent chacun sa personnalité distincte. Un Dieu en trois personnes. 
C'est de la méme maniere que le Christ veut voir réalisée l'unité chré-
tienne: des Eglises demeurant distinctes mais unies dans l'Eglise. 

Insistant sur le pouvoir collégial des Apotres, les Eglises orthodo­
xes évoluent vers une autonomic de plus en plus grande, tandis que 
l'Eglise catholique au cours des siécles derniers a évolué dans le sens 
oppose, celui de la centralisation. Catholiques et Orthodoxes ne pourront 
s'unir qu'en s'équilibrant dans une harmonie mutuelle. 

J 'a i oppose Eglise orthodoxe et Eglise latine alors qu'il s'agit d'unité 
entre orthodoxes et catholiques. Pourquoi? Parce que l'Eglise Catho­
lique est en fait, méme aujourd'hui, latine dans son écrasante majorité, 
comme l'Eglise d'Orient ou les Eglises d'Orient sont dans leur tres 
forte majorité orthodoxes. Ce fait apparaít avec evidence dans notre 
Concile du Vatican I I oü les évéques Orientaux, au nombre de 130 , 
sont perdus dans une assemblée de plus de 2 0 0 0 Peres, alors que les 
patriarches d'Orient, ceux des grands siéges apostoliques, qui dans les 
grands conciles cecuméniques de la foi jouaient le role principal autour 
des légats du Pape de Rome, ces patriarches d'Orient se trouvent aujour­
d'hui, dans la personne des patriarches Catholiques Orientaux, noyes 
dans cette imposante assemblée et disparaissant derriére la pourpre 

sacrée des cent cardinaux, qui font aujourd'hui honneur á l'Eglise Catho-
lique mais qui n'existaient pas alors. 

L'Eglise a évolué, diront certains. C'est vrai, mais elle a évolué d'un 
seul cote, sans tenir compte de ceux qui, par la volonté méme du Christ, 
sont appelés á en faire par tie. Pour nos f reres les hiér arques orthodoxes, 
admettre d'emblée notre evolution de fait, c'est renoncer d'un coup á 
ce qu'ils sont et dissoudre leur étre et leurs Eglises dans le latinisme, 
alors que l'union est faite pour enrichir et non pour apprauvrir. 

L'Eglise catholique d'aujourd'hui, réunie dans ce Concile béni, ap-
parait si universelle et si cecuménique quant á la representation territo-
riale, géographiquement! Elle aspire au jour oü l'orthodoxie, avec ses 
2 0 0 millions de fidéles, y sera representee en proportion du patrimoine 
que les Peres de son Eglise, ses grands docteurs et ses saints moines 
ont legué á la chrétienté et dont ils ne cessent d'enrichir et de nourrir 
les Eglises d'Orient et d'Occident. 

J e conclue. Certains ont voulu dire que ce Concile n'est pas un 
Concile d'union. Soit! Mais tant que les chrétiens sont divises, aucun 
concile animé de l'Esprit de Jésus-Christ ne peut se désintéresser de 
l'union. Le deuxiéme Concile du Vatican semble vouloir servir grande-
ment la cause de l'union; en effet, lorsque les chrétientés nouvelles de 
partout et les chrétientés anciennes de l'occident, qui ont recu le bap-
téme de l'Eglise Romaine, leur maítresse et leur mere, auront bientót 
retrouvé, dans leur cuite, leur langue maternelle et peut-étre aussi leurs 
rites nationaux, lorsqu'elles auront retrouvé dans leurs synodes natio-
naux ou régionaux le climat favorable á leur épanouissement, l'Eglise 
catholique, décentralisée, généreuse pour ses propres enfants et con­
fiante dans ceux qui ont recu le baptéme de ses mains, aura franchi la 
premiere étape vers l'union avec ceux qui ont recu un autre baptéme 
que le sien. Dixi. 

13 

E X C . M U S P. D. SERGIUS MÉNDEZ ARCEO 
Episcopus Cuernavacensis 

Venerabiles Patres, 

Liceat mihi — pro amore quo Ecclesias Orientales prosequor 1 — 
de hoc schemate in genere quaedam coram amplissimo vestro consessu 
disserere et quasdam conclusiones vestrae deliberationi submittere: 

1. Valde dolendus est defectus coordinationis quem iam prius non-
nulli Patres in lucem pro tulerunt. Inde duo consectaria: 

a) Tria habemus schemata valde inter se afEnia a tribus commis-
sionibus exarata sine mutua, ut opinor, collaboratione, quae de Ecclesia 
agunt: de unitate Ecclesiae (commissio de Ecclesia orientali), de Ecclesia, 
de Oecumenismo 2 (commissio theologica), de Oecumenismo (secretaria­
tus pro Ecclesiae unitate). 

b) Praesentis schematis materiam pertractamus, priusquam de na­
tura ipsius Ecclesiae egerimus — immo quin schema a secretariatu uni­
tatis confectum ad nos pervenerit. 

2. Inde sequitur: 
a) Ut in hoc schemate de unitate Ecclesiae de orthodoxis quidem 

loquatur; sed omnes alii christiani non catholici3 obliviscantur. 
b) Ut saepe saepius diiudicari nequeat utrum de orthodoxis an de 

orientalibus catholicis, vel de utrisque agatur. 
c) Ut quid sit Ecclesia orientalis nullibi adamussim circumscri-

batur. Quaestio certissime non est ethnographica neque geographica; 
sed agitur de Ecclesia integram catholicitatem prae se ferente, distincta 
a catholicitate latina, directe ab Apostolis orta et a Patribus ordinata. 

d) Ut momentum orientalium catholicorum in Ecclesia catholica 
et in dialogo inter Ecclesiam catholicam et Ecclesias orthodoxas non 
consideretur, unde cum media ad unionem consequendam proponuntur, 
catholici orientales penitus ignorantur. 

e) Ut hoc schema medullarem quaestionem ipsius problematis, 
coordinationem nempe doctrinalem et practicam inter potestatem episco-
palem et potestatem primatus Petri, id est, collegialitatem episcopatus, 
timide insinuet quin solutam supponat. 

/) Ut nihil, sicut iam dictum est, de communicatione in sacris 
inveniatur in schemate} 

3 . His praemissis, schema de unitate Ecclesiae, prout subiacet, quos-
dam defectus intime imbibitos necessario prae se fert: 

a) Cum orthodoxos adloquitur a nn. 5 ad 12 sensu pastorali 
caret, nam ad veritatem exprimendam verba plurima benevolentia et 
prudentia plena adhibet; sed iuridicismum redolet, et5 monologus et 
non dialogus oecumenicus proficuus instituitur, de cuius notis hac in 
aula plausu omnium fere Patrum actum est ab exc.mo D. De Smedt, 
et multum ab apologético sermone, quern hinc inde in schemate adhuc 
est invenire, distat, etsi agnitio eximia in nn. 30-33 contineatur} 

b) In perampla exhortatione, quae inde a n. 13 usque ad n. 5 4 
protrahitur, cuius genus incerte currit inter paternum et fraternum ser­
monem, media optima, sed non omnia,7 proponuntur et conditiones im-
ponuntur, si n. 50 excipias, quae conversionem singulorum potius quam 

unionem Ecclesiarum prae oculis habere videntur, quod quidem dia-
logum oecumenicum certo certius fovere nequit... 8 

Conclusiones: 
1. Schema hoc una cum aliis schematibus supra memoratis, per 

modum unius forsitan, cum diversis capitibus ubi harmonice res expo-
nantur? viribus collatis trium coetuum ad quos res pertinet, iterum re-
digatur. 

2. Ita ut a) clarissime, quantum fieri potest, relationes inter po­
testatem primatus Petri et potestatem episcoporum exponantur. 

b) Clarissime exprimatur momentum singulare Ecclesiarum ca-
tholicarum Orientalium ne nimis latinizentur — sit venia verbo 10 — 
nam evanescere vel melius incorporan ipsas oportet in Ecclesias novi-
ter unitas, cum tandem aliquando, Deo opitulante, ad unionem deve-
niatur. 

c) Principium pastorale statuatur Ecclesiam catholicam non reiice­
re quidem, sed nequáquam in hoc dialogo directe quaerere conversiones 
singulorum, cum e contra unionem Ecclesiarum Orthodoxarum cum Pa-
triarchatu Romano sub primatu Petri quam máxime desideret. 

3 . Tandem notatu dignum est quod iam in schemate de Liturgia 
notavi, ne in decreto conciliari citationes verbotenus introducantur docu-
mentorum magisterii ordinarii sed tantummodo Sacrae Scripturae et 
Patrum.11 

Tandem, ut minus sapiens dico, quia omnes nos difficultates experi-
mur in hoc magno incepto nostri Concilii, solutionem hic in aula pro-
ferre audeo, quae inter plures Patres circumfertur. 

Antequam nos omnes Patres conciliares in secunda periodo Romae 
a die 8 septembris 12 considerationi incumbamus schematum, optimum 
esset si, non obstante cura commissionum, cuiuscumque generis sint, 
episcopi ex universo orbe convocarentur, unus ex decern, ab aliis novem 
pro affinitate mentis electus, ut per mensem et dimidium vel duos menses 
materiam in próxima periodo pertractandam examini subiicerent et de 
ipsa disceptarent inter se ut electores suos de re certiores facerent. 

Dicere quis posset: satis 13 esset si episcopi singularum Nationum post 
experientiam huius periodi de schematibus inter se conferrent in sua 
quaque natione: sed nemo est qui non videat nos episcopos laboribus 
pastoralibus obrutos minorem habere ad singula sensum, cum in nostris 
dioecesibus degemus. 

Et amplius: oportet haec faceré et alia non omittere. 
E contra modo proposito efformaretur, iubente Summo Pontifice, 

coetus quidam plus minusve ducentorum quinquaginta episcoporum, opi­
niones et tendentias totius episcopatus reflectentium, qui in aula minus 

ampia, ope versionis linguarum sic dictae simultaneae, et14 propria lin­
gua, absque impedimento diuturnae praenotationis praeviae, argumenta 
sine interruptione expolita, extra ipsam aulam frequentius inter se col-
loquentes, peri tis consultis, expensis quam máxime imminutis, laborem 
a nobis omnibus Patribus peragendum immense faciliorem redderent. 
Dixi. 

In textu scripto tradito: 1 deest. 2 deest. 3 alios christianos non 
catholicos. * deest. 5 deest. 6 deest. 7 deest. 8 4. Tandem 
notatu dignum est quod iam in schemate de Liturgia notavi, ne in decreto conci-
liari citationes verbotenus introducantur documentorum magisterii ordinarii, sed 
tantummodo Sacrae Scripturae et Patrum. 9 deest. 1 0 deest. 1 1 deest. 
1 2 deest. 1 3 melius. 1 4 deest. 

14 

E X C . M U S P. D. F E L I X R O M E R O M E N J I B A R 
Episcopus Giennensis 

1. Liceat mihi, venerabiles Patres, nonnulla edicere quibus, meo 
quidem iudicio, hoc schema maiore perfectione donari posset. In sche­
mate fulgide elucent et vehemens desiderium unitatem nanciscendi et 
caritas in veritate exercenda, et sinceritas in unione praeparanda. In eo 
insuper apparent et orgánica dispositio principiorum et electio medio-
rum quibus praehabita principia finem propositum, unitatem scilicet 
christianorum, adipisci possent. Quae dicere intendimus forte iuvabunt 
ad ulteriorem decreti perfectionem et claritudinem. 

2. En omnia quae mihi dicenda videntur: 
1) Quoad titulum decreti, placet mihi mutatio de qua actum est.1 

2) Iam in initio schematis brevis introductio ponenda videretur, 
in qua ab incunabulis decreti haec essent exprimenda: 

a) Character pastoralis decreti. Catholicorum mentes et corda 
imbuenda sunt conscientia et desiderio adipiscendae unitatis et eorum 
actuosae cooperationis ad istam unitatem consequendam. 

b) Character oecumenicus. Fratres separati certiores reddendi 
sunt de vehementi in Ecclesia catholica praeoccupatione erga tanti dissi-
dii superationem. Sic praeiudicia, quae tot saecula inter fratres cumu-
larunt, paulatim minuentur. 

3) Quoad dispositionem materiae in schemate. Desideratur ordo 
magis concinnus et perspicuus. Etenim fundamentum doctrinale decreti 
duobus principiis fulcitur, quae haec sunt: unitas visibilis et indivisi-
bilis Ecclesiae ex una parte, et diversitas in unitate ex alia. 

a) Primo principio, principio scilicet unitatis, subordinan debe-
rent ea quae a n. 1 usque ad n. 7 enuntiantur. His in numeris, sermo 
fit de Ecclesia ut corpore Christi Mystico et de fructibus redemptionis. 
Sic, haec omnia ad synthesim reducerentur in claritatem huius primi 
principii. 

b) Sub luce secundi principii, principii scilicet diversitatis, ea 
omnia tractare oporteret quae ad diversitatem respiciunt turn in me-
thodo theologica, turn in materia disciplinari et litúrgica, quae postea in 
nn. 19, 23 et 27 nimis iterato modo 2 evolvuntur. 

4 ) Quia praesens decretum de unitate Ecclesiae, sicut iam ... 3 

nobis dictum est? refer tur tantum ad fratres orientales, oporteret in eo 
propositum declarare edendi speciale schema pro unione aliorum fratrum 
separatorum, ne — quod valde cavendum est — ipsi sese oblitos sen-
tiant in hac unionis causa. 

5) Ad particularia vero descendendo, nonnulla mihi videntur 
quae maiorem exigunt praecisionem: 

a) In pag. 2 5 1 , lin. 2 1 , notio Ecclesiae adhibetur quae, quomodo 
cohaereat cum doctrina magisterii, non clare apparet. Igitur talis notio 
« Ecclesia est societas electorum » emendanda est. 

b) In pag. 252 , lin. 9, addendum videtur « ex volúntate et insti-
tutione ipsius Christi »; secus videretur necessitas auctoritatis in Ec­
clesia tantum oriri ex rationibus humanis. 

c) In pag. 2 5 2 , linn. 36-37, verba « de usu potestatis ordinis 
disponendo per potestatem iurisdictionis » non videntur omnino clara. 
Non enim sufficienter declaratur utrum de usu valido an de solo licito 
agatur varus in casibus. 

d) In pag. 2 5 3 , lin. 10, verbis « ut credat mundus quia tu me 
misisti » probatur certe voluntas Christi de unitate procuranda iam in 
terris; non vero definí tur natura huius unitatis. Hoc ultimum ex insti-
tutione episcopatus et supremi pon tífica tus constat. 

e) In eadem pag. 2 5 3 , lin. 30 , verba « non certe eodem modo ad 
eamdem Ecclesiam invisibilem et caelestem vere pertineat » valde ambi­
gua videntur. Consulendum est ergo claritati. 

/) In pag. 2 5 4 , lin. 12, propositio « quidquid est de salute in-
dividuorum » non perspicua videtur; addantur verba « individuorum 
qui bona fide versantur », vel totaliter res iterum redigatur. 

g) et ultimo. Denique, in pag. 2 6 0 , lin. 8, titulus « media psy-
chologica » non aptus videtur. Ibi enim non agitur tantummodo de ra­
tione naturali agendi, sed insuper de exigentiis vitae caritatis plenae. 

Concludo. Nihil aptius videtur ut conclusio totius huius schematis 
de unitate Ecclesiae quam transcriptio verborum Summi Pontificis felici-

ter regnantis, de unione omnium christianorum máxime solliciti: . . . 6 

« Adveniant igitur, precamur, volentes libentesque omnes; idque con-
tingat divina aspirante iuvanteque gratia quam primum. Non alienam 
invenient domum, sed propriam, quippe quae iam antiquitus fuerit in-
signi maiorum suorum collustrata doctrina, virtuteque decorata »... 7 Dixi. 

In textu scripto tradito: 1 Sicut iam in aula conciliari heri dictum fuit, opor­
tet ut titulus exactius materiae pertractandae respondeat. Ideoque optarem ut 
enuntiaretur sic: « de unione procuranda ». 2 iterate. 3 heri. 4 fuit. 
5 deest. 6 « Ut occidentalem, ita orientalem Ecclesiam universam incensa pa-
ternaque amplectimur caritate; atque ad eos omnes etiam, qui ab hac Apostólica 
Sede seiuncti sunt, ubi Petrus in successoribus suis " usque ad consummationem 
saeculi " vivit et Iesu Christi mandato fungitur quidquid legandi solvendique in 
terris, ac totius pascendi Dominici gregis, ad eos, dicimus, amantissimum pan-
dimus animum Nostrum, apertasque protendimus ulnas. Eorum adventum in 
communis Patris domum praestolantes, haec Divini Redemptoris verbis ingemi-
namus: Pater Sánete, serva eos in nomine tuo, quos dedisti mihi: ut sint unum, 
sicut et nos. Ita " fiet unum ovile et unus pastor " ». 7 AAS, 50, 1958, 839. 

15 

R E V . M U S P . D . ATHANASIUS H A G E 
Superior generalis Ordinis Basiliani S. Ioannis B. 

Venerabiles Patres, 

Schema de Ecclesiae unitate in se et generaliter consideration omnino 
placet. Etenim thema de quo agitur est valde spinosum. Attamen schema 
nostrum illud tractat cum moderatione, sinceritate et obiectivitate, con­
cillando irenismum valde apertum cum doctrina catholica. Sed si 
consideratur in particularibus et in relatione ad schema de Ecclesia, non-
nullas animadversiones comportare potest. 

Liceat mihi aliquas tantum proponere... 2 

Prima observatio. Schema duas saltern partes continet, primam doc-
trinalem a nn. 1 ad 9 inclusive, alteram oecumenicam 3 a n. 10 ad finem. 
Attamen iam habemus inter manus alterum schema dogmaticum de Ec­
clesia, quod etiam in cap. XI de oecumenismo tractat. Ex quo patet 
quod idem thema, quamvis sub diverso aspectu, bis tractatur et sic ha­
bentur, ut facile verifican potest, repetitiones necnon diversitas con-
ceptionis proveniens ex diversitate auctorum utriusque schematis. 

Nostrum schema logice non debet separari a constitutione de Eccle­
sia, sed integrari in illam, v. g.* in cap. XI huius constitutionis vel etiam 5 

ut appendix ad illam, ita ut habeatur non duae constitutiones 6 sed una 
tantum, sicut optime notavit beat.mus ac rev.mus patriarcha noster Ma-
ximus I V Saigh. 

Secunda observatio. Nostrum schema de Ecclesiae unitate valde pro-
lixum videtur; etenim 18 paginas densissimas 7 complectitur. Facile ab-
breviari potest sine ullo detrimento pro integritate materiae. 

Ceterum par. 10, 11 et 12 magna ex parte in nn. 10, 4 8 , 49 , 50 et 51 
constitutionis de Ecclesia continentur. Par. 5 , 6 et 7 plus minusve idem 
dicunt, quamvis alio modo, ac nn. 14, 15 16 constitutionis de Ecclesia. 

Ex altera parte, valde protrahitur in mediis adhibendis oecume-
nicis: 

a) Duae paginae integrae consecrantur ad media supernaturalia 
ut inculcetur necessitas et efficacitas orationis. 

b) Media psychologica quattuor paginas occupant; valde protra­
hitur super caritatem fraternam; ex qua 8 facile omitti potest par. 35 
in integro siquidem habetur paragraphus similis in n. 55 constitutionis 
de Ecclesia. 

Tertia observatio. Sunt in schemate aliquae expressiones vel for­
mulae quae male sonant auribus fratrum separatorum et quae omitti 
possunt et debent. Dantur exempla:* 

a) In n. 7, linn. 20 et 2 1 , dicitur « partes quaedam Ecclesiae se 
ab auctoritate Vicarii Christi subtraxerint et in coetus independentes se 
constituerint... ». 

b) E t in n. 2 2 : « Caveant theologi... ne falso irenismo quodam 
ducti, doctrinam catholicam ita... accommodent doctrinis dissidentium, 
ut puritas doctrinae catholicae... detrimentum patiatur... ». 

c) Et in n. 27 : « . . .etiam de legitimis moribus et consuetudini-
bus, ... quas Ecclesia catholica semper retinuit, exceptis illis quae peri­
culum generant animarum et ecclesiasticae derogant honestad ». 

d) Et in n. 34 , cuius septem ultimae lineae videntur tractare fra­
tres separatos 1 0 de « ovibus vagantibus extra ovile ». 

e) Vel etiam in n. 49 , ubi agitur de reconciliandis fratribus se-
paratis ad unitatem redeuntibus, loquitur de « expressa abiuratione er­
rorum eorum 

Nemo est qui non videat quod illae formulae valde offendunt caris-
simos 1 2 fratres separatos. 

. . . l a 1. Quoad titulum schematis, qui locum dat aequivocationi de 
sensu constitutionis: prima fronte, agi creditur de unitate theologica ut 
nota characteristica verae Ecclesiae Christi, dum reverá agitur de unione 
christianorum in Ecclesia Christi. Vel si14 agitur de unitate sociali, 
sicut nobis dictum est, cur non dicatur de unitate sociali Ecclesiae, vel 

melius de Oecumenismo simpliciter, et tunc schema nostrum locum 
suum haberet in cap. XI constitutionis de Ecclesia. 

2. Schema, a commissione praeparatoria orientali paratum, de solis 
orientalibus tractare intendit, sed, mutatis mutandis, facile amplecti po­
test etiam fratres occidentales separates, qui forsitan mirari possunt 
eo quod soli fratres orientales intendantur.15 

3. In n. 4 , pag. 252 , linn. 4 et 5 , loquendo de Ecclesia Christi in 
mundo constricta dicitur: « Oportet proinde ut structuris societatis hu­
manae utatur, cum ordine rerum temporalium connectatur... etc. ». Hoc 
verum est. . . 1 6 secundum quid, siquidem Ecclesia non tenetur uti omni­
bus structuris societatis humanae sed illis tantum structuris quae suae 
naturae congruunt. Sic Ecclesia non potest adoptare structuram... 1 7 

democraticam societatis civilis... etc. 
His dictis, humiliter vobis audeo proponere: 
1. Ut titulus schematis mutetur contra v. g. hunc titulum:1* de 

unione christianorum, vel simpliciter de Oecumenismo. 
2. Ut schema adiungatur constitutioni de Ecclesia constituendo 

cap. XI eiusdem constitutionis, ita ut non habeatur nisi una et sola 
constitutio. 

3 . Ut schema in formam breviorem rediga tur et ut prima pars 
doctrinalis omittatur. 

4 . Ut schema ita accommodetur ut etiam fratres occidentales se­
parates amplectatur. 

5 . Ut formulae male sonantes auribus fratrum separatorum omit­
tantur... 1 9 

Et tandem ut discussio schematis remittatur ad momentum discu-
tiendi super constitutionem de Ecclesia. Dixi. 

In textu scripto tradito: 1 perfecte. 2 1. Observationes generales: 
3 doctrinalem. 4 deest. 5 vel. 6 duplex constitutio. 7 deest. 
8 deest. 9 deest. 1 0 in septem ultimis lineis ubi loquitur. 1 1 qui 
deberent " expressam abiurationem errorum eorum faceré ". 1 2 deest. 1 3 2. 
Observationes peculiares: 1 4 Si tamen. 1 5 in curam nostram habentur. 
1 6 tantum. 1 7 v. gr. 1 8 alium v. g. 1 9 vel mutentur. 

Praeses: Disceptatio nunc suspenditur usque ad posterum diem. 
[Interv allum]. 

Reponatur Sanctum Evangelium. 
[Intervallum]. 

Secretarius generalis: Próxima congregatio crastina, hora nona, et 
prosequetur disceptatio de unitate Ecclesiae. 


